
Ижтимоий-сиёсий газета

2020 йил 25 январдан чиқа бошлаган    

№ 220 (742), 2022 йил 27 октябрь, пайшанба

Ўзбекистон Республикаси Президентининг
Қ А Р О Р И

ТИББИЁТ ХОДИМЛАРИ БИЛАН “ОЧИ¯ МУЛО¯ОТ”НИНГ МАНТИ¯ИЙ 
ДАВОМИ БªЛГАН УЧРАШУВ

Давоми 2-бетда

Давоми 2-бетда

ªЗБЕКИСТОН ПРЕЗИДЕНТИ “МАРКАЗИЙ ОСИЁ – ЕИ” 
САММИТИДА НУТ¯ СªЗЛАЙДИ ВА ТОШКЕНТДА  

ЕВРОПА КЕНГАШИ ПРЕЗИДЕНТИНИ ¯АБУЛ ¯ИЛАДИ
А²ОЛИНИ СИФАТЛИ ДОРИ ВОСИТАЛАРИ  

  ВА ТИББИЙ БУЮМЛАР БИЛАН ТАЪМИНЛАШ ЮЗАСИДАН 
¯ªШИМЧА ЧОРА-ТАДБИРЛАР Тª¡РИСИДА

Тадбирда Европа кенгаши Прези-
денти Шарль Мишель ва минтақамиз 
мамлакатларининг етакчилари ишти-
рок этиши кўзда тутилган.

Саммит кун тартибига мувофиқ, 
сиёсий мулоқотни ривожлантириш, 
ҳудудлараро ҳамкорликни кенгайти-
риш, савдо-иқтисодий шериклик ва 

 маданий-гуманитар алмашинувларни 
фаоллаштириш истиқболлари муҳока-
ма қилинади.

Шу кун кечаси Европа кенгаши 
 Президенти Шарль Мишель Ўзбекистон 
Республикасига келиши кутилмоқда.

28 октябрь куни Ўзбекистон ва ЕИ ўр-
тасида олий даражадаги музокаралар 

бўлиб ўтади. Мамлакатимизнинг Европа 
Иттифоқи билан икки ва кўп томонлама 
ҳамкорлигига оид масалаларнинг кенг 
доираси кўриб чиқилади. 

Олий мартабали меҳмон юртимизга 
ташрифи чоғида Самарқанд шаҳрига 
боради.

ЎзА 

ªЗБЕКИСТОН — ЕВРОПА ИТТИФО¯И:  
ИСТИ¯БОЛЛИ ²АМКОРЛИКНИНГ ЯНГИ УФ¯ЛАРИ

Ўзбекистон Республикаси Президенти Шавкат Мирзиёев давлат 
раҳбарларининг “Марказий Осиё – Европа Иттифоқи” форматидаги биринчи мажлисида иштирок этиш 

учун 27 октябрь куни амалий ташриф билан Остона шаҳрида бўлади.

Жорий йил 27 октябрь куни Остонада Марказий 
Осиё мамлакатлари ва Европа Иттифоқи етакчилари 

саммити бўлиб ўтади, 27-28 октябрь кунлари эса 
Президент Шавкат Мирзиёевнинг таклифига 

биноан, Европа кенгаши Президенти Шарль Мишель 
Ўзбекистонга ташриф буюради.

Давоми 4-бетда

РЕЙТИНГ

ªЗБЕКИСТОННИНГ НУФУЗИ  
ХАЛ¯АРО МИ¯ЁСДА ОШМО¯ДА

Жаҳон одил судлов лойиҳаси экспертлари томонидан тузиладиган Ҳуқуқ устуворлиги индексининг 2022 йил  
26 октябрь куни эълон қилинган жорий йилги ҳисоботида Ўзбекистон ўз ўрнини яхшилашга муваффақ бўлди.

Бу индексда Ўзбекистон 2021 
йили 85-ўринда қайд этилган бўлса, 
бу йилги ҳисоботда мамлакатимиз 
7 поғонага кўтарилиб, 78-ўринни 
эгаллади.

Индексни тузишда 140 мамла-
катдан 150 мингдан ортиқ уй хўжа-

лиги ва 4 мингга яқин ҳуқуқшунос 
 ўртасида сўров ўтказилиб, ҳуқуқ ус-
туворлиги даражаси баҳоланган.

Жорий йилда фақатгина 54 мам-
лакатда ҳуқуқ устуворлиги билан 
боғлиқ вазият яхшиланган, 85 таси-
да ёмонлашган, 1 тасида ўзгаришсиз 

кўрсаткич қайд этилган. Ўзбекистон 
мазкур индексда ҳуқуқ устувор-
лиги билан боғлиқ вазият яхши-
ланган давлатлар қаторидан ўрин 
олди.

Аҳоли ва тиббиёт ташкилотлари-
нинг сифатли дори воситалари ҳамда 
тиббий буюмлар билан таъминлан-
ганлик даражасини ошириш, соҳада 
таъсирчан жамоатчилик назоратини 
олиб бориш учун шарт-шароитлар 
яратиш, шунингдек, 2022 йил 18 март 

куни ўтказилган Ўзбекистон Респуб-
ликаси Президентининг соғлиқни 
сақлаш соҳаси вакиллари билан “Тиб-
биётдаги ислоҳотлар — инсон қадри 
учун” мавзусидаги очиқ мулоқоти дои-
расида белгиланган вазифалар ижро-
сини таъминлаш мақсадида:

1. Шундай тартиб ўрнатилсинки, 
унга мувофиқ 2023 йил 1 январдан 
бошлаб:

а) 1-иловага мувофиқ рўйхатда 
белгиланган дори воситаларидан 
ташқари барча янги дори воситалари:

Давлатимиз раҳбари дастлаб  Учтепа 
туманидаги 22-оилавий поли клиникани бориб 
кўрди.

Уч қаватли ушбу замонавий муассаса 19 та 
маҳалладаги 56 минг нафар аҳолига хизмат 
кўрсатади. Бунинг учун болалар ҳамда физио-
терапия бўлимлари, кундузги стационар, му-
тахассислик хоналари ва лабораторияларда 
зарур шароит яратилган. Шу йил 18 мартдаги 
“очиқ мулоқот”да берилган топшириққа кўра, бу 
поликлиникага ҳам замонавий физиотерапия 
ускуналари келтириб ўрнатилган.

Шунингдек, бепул тарқатиладиган дорилар 
хонаси, шифокор қабулидан олдинги кўрик хо-
наси ташкил этилган. 65 нафар шифокор ва 
кўплаб ҳамширалар беморлар дардига дармон 
бўлаётир.

Давлатимиз раҳбари поликлиникадаги ша-
роитларни кўздан кечирди, тиббиёт ходимла-
ри билан суҳбатлашди.

— Тиббиёт — ёшу қари, ҳаммага дахлдор 
энг катта давлат хизмати. Шунинг учун бу 
соҳага доимий эътибор қаратиб келяпмиз. 
Бирламчи бўғинни “пастга тушириш”га ҳа-
ракат қиляпмиз. Албатта, ўзгариш бор: янги 

Президент Шавкат Мирзиёев 26 октябрь куни Тошкент шаҳридаги бир қатор тиббиёт муассасалари фаолияти билан танишди.

Ўзбекистон Республикаси Президенти 
Матбуот хизмати сурати.

 шифохоналар очиляпти, поликлиникалар 
жиҳозланяпти. Лекин ҳали етиб борилмаган 
хонадонлар ҳам бор. Малакали тиббий хиз-
матларнинг ҳар бир оилага кириб боришини 
таъминлаш, бунда эҳтиёжманд инсонларга ало-
ҳида ёндашиш керак, — деди Шавкат Мирзиёев.

Мулоқотда аҳолининг тиббий маданиятини 
ошириш, касалликларнинг олдини олиш маса-
лалари ҳақида сўз борди.

— Кўп ҳолларда касалликни инсоннинг 
ўзи келтириб чиқаради: кам ҳаракат бўлади, 
тўғри овқатланмайди, соғлиғига қарамайди. 
Буни бирламчи бўғин кенг тушунтириши ке-
рак. Аҳолини дори билан эмас, профилактика 
билан соғломлаштириш зарур. Одамларнинг 
ўз соғлиғига эътиборини кучайтириш, скри-
нинг текширувларини мунтазам ўтказиб бо-
риш керак, — деди давлатимиз раҳбари.

Шу ерда сайёр текширувларда фойдала-
ниладиган махсус транспортлар ҳам кўздан 
 кечирилди.

Президент Шавкат Мирзиёев  Республика 
шошилинч тиббий ёрдам илмий марказида бар-
по этилган янги хирургия мажмуаси фаолияти 
билан танишди.

Республика шошилинч тиббий ёрдам ил-
мий маркази кўп тармоқли бўлиб, у шоши-
линч тиббий ёрдамнинг барча йўналишлари 
бўйича, шу жумладан, катталар ва болалар 
учун жарроҳлик, терапевтик, педиатрик, ку-
йиш-токсикологик ҳамда фавқулодда ва ихти-
сослашган тиббий ёрдам кўрсатади. Россия, 
Туркия, Австрия, Германия, Финляндия, Жа-
нубий Корея, Япония каби давлатлар билан 
илмий ҳамкорлик олиб борилмоқда.

Янги хирургия мажмуасида кардиожарроҳлик, 
трансплантология, нейро-қон томир жарроҳлиги 
ва реанимация бўлимлари фаолият юритади. 
Уларда йилига 3 минг нафаргача беморга юқори 
технологияли тиббий ёрдам кўрсатилади.

Шу ерда соғлиқни сақлаш тизимида амалга 
оширилаётган ишлар ва келгусидаги устувор 
вазифалар юзасидан видеоселектор йиғилиши 
бўлиб ўтди.

Маълумки, жорий йил 18 март куни давла-
тимиз раҳбари тиббиёт ходимлари билан “очиқ 
мулоқот” ўтказган эди. Бугунги йиғилиш ўша му-
лоқотнинг мантиқий давоми бўлди.

Президентимиз сўзининг аввалида соҳада қи-
линган ишлар ва уларнинг моҳиятига  тўхталиб 

ўтди. Жумладан, жорий йилда янги 106 та 
 оилавий шифокор пункти ва поликлиника, минг-
та маҳалла тиббиёт пункти ташкил этилган. Бу 
орқали 3,5 миллион нафар аҳолига бирламчи 
тиббий хизмат яқинлаштирилган.

Илғор хорижий тажрибалар асосида 
 аҳолининг кафолатланган бепул тиббий хиз-
матга бўлган эҳтиёж баланси ишлаб чиқил-
ди. “Тиббиёт бригадалари”га қўшимча 3 минг  
600 та педиатрия ҳамшираси ва доя штатла-
ри ажратилди.

Оилавий шифокорлар томонидан бепул тар-
қатиладиган дорилар 45 турдан 70 турга етка-
зилди. Бунга ажратилаётган маблағлар ҳажми 
эса ўтган йилга нисбатан 3 баравар оширилди.

Шунингдек, 820 та бирламчи тиббиёт муасса-
сасига ташхис ускуналари етказиб берилди.

Оилавий поликлиникаларда 19 мингдан зиёд 
кундузги шифо ўринлари ташкил этилди. Бунинг 
натижасида 740 минг аҳолига шифохонага бор-
масдан маҳалланинг ўзида даволаниш имко-
нияти яратилди.

10 миллиондан зиёд 40 ёшдан ошган аҳоли-
нинг 70 фоизи кардиологик ва қандли диабет 
касаллигини эрта босқичда аниқлаш бўйича 
 скрининг текширувидан ўтказилди.

Юқори технологик операцияга муҳтож  
16 минг бемордан 3 минг 200 нафари вилоят ва 
туманларнинг ўзида даволанди.

Мамлакатимизда илк бор ордер тизими ор-
қали 29 та хусусий шифохона билан шартнома 
имзоланди.

Тиббиёт  ходимлари  ойлиги  30 фоиз-
гача оширилди. Шунингдек, шифокорларга 
иш самарадорлиги ва натижасига қараб та-
бақалаштирилган рағбатлантириш ва устама 
тўловлари жорий этилди.

Умуман,  жорий йилда тиббиётга  
28 триллион сўм ажратиляпти. Бу ўтган йилга 
нисбатан 1,3 баравар кўпдир.

Йиғилишда ҳудудлардаги долзарб масала-
лар муҳокама қилинди. Хусусан, 272 та маҳал-
лада тиббиёт пункти йўқлиги кўрсатиб ўтилди.

“Қишлоқ шифокори” дастури доирасида олис 
ҳудудлар рўйхати 297 тага етказилди.

Бу дастур асосида 191 нафар шифокор иш 
бошлади. Масалан, Мўйноққа Фарғона, Самар-
қанд ва Хоразмдан шифокорлар ишга борган. 
Лекин узоқ қишлоқларда яна 171 та бўш ўринни 
тўлдириш зарур.

Хавф гуруҳига кирувчи 40 ёшдан ошган аҳо-
лини скринингдан ўтказиш айрим ҳудудларда 
суст бажарилган.

Бирламчи бўғиндаги долзарб муаммолардан 
яна бири бу — оналик ва болаликни муҳофаза 
қилиш масаласи. Юртимизда 2010 йилгача йил-
лик туғилиш 600 минг атрофида бўлган. Ўтган 
йили бу кўрсаткич 950 мингдан ошган. Шу боис, 
туғуруқ ўринлари сонини кўпайтириш зарурлиги 
таъкидланди.

Шу йил 16 июнда “Аҳолига тез тиббий ёр-
дам кўрсатиш тизимини такомиллаштириш 

 тўғрисида” Президент қарори қабул қилинган 
эди. Бу орқали тез тиббий ёрдамда чақирувга 
етиб бориш вақти 3 баробарга, харажатлар 25 
фоизга қисқариши режа қилинган. Андижон, 
Жиззах, Самарқанд ва Сурхондарёда бу янги 
тизим ишга туширилмоқда.

Лекин қолган вилоятларда қурилиш ишлари 
бошланмаган.

Республика эндокринология, кардиология ва 
хирургия марказларининг ҳудудлардаги иши қо-
ниқарли эмаслиги қайд этилди. Шу боис, 23 та 
ихтисослашган марказ, вилоят ва вазирлик ўр-
тасида уч томонлама шартнома тузиш таклифи 
илгари сурилди. Бунда марказлар ҳудудларда 
касалликларни эрта аниқлаш, юқори технологик 
даволаш ва уларни камайтириш бўйича, вилоят 
ҳокимлари шифохоналарини юқори технологик 
ускуналар билан жиҳозлаш бўйича, вазирлик 
эса ҳудудларда яхши натижа қилган шифокор 
ва марказ раҳбарларини рағбатлантириш бўйи-
ча мажбурият олади.

Тиббиёт муассасаларини замонавий ускуна-
лар билан жиҳозлаш борасидаги сусткашлик-
лар ҳам қайд этилди.

Йиғилишда шу каби камчиликларни барта-
раф этиш бўйича ҳокимлар ва соҳа мутасадди-
ларининг ахбороти эшитилди.

Ихтисослашган марказлар раҳбарлари ва 
шифокорлар касалликларнинг олдини олиш, 
даволаш сифатини ошириш бўйича таклифлар 
билдирди.

Булардан келиб чиқиб, Президентимиз мута-
саддиларга қатор топшириқлар берди.

Жумладан, Соғлиқни сақлаш вазирлигига 
тиббиёт муассасалари моддий-техник базаси-
ни яхшилаш бўйича уч йиллик дастур ишлаб 
чиқиш топширилди.

Бу йил 300 та маҳаллада тиббиёт пунктлари, 
келгуси йил 140 та оилавий шифокор пункти ва 
поликлиникалар ташкил этиб, уларни жиҳозлаш 
вазифаси қўйилди.

Туғуруқ ўринларини босқичма-босқич кўпай-
тириш, мавжудларининг шароитини яхшилаш, 
туғма нуқсонларнинг олдини олиш, оналарни 
фойдали дори воситалари билан таъминлаш 
бўйича кўрсатмалар берилди.

Ихтисослашган марказларда янги юқори 
технологик даволаш усуллари жорий этилиши, 
640 та тез ёрдам машинаси харид қилиниши 
айтилди.

Вазирлар Маҳкамасига ҳамшираларни ўқи-
тиш ва малакасини ошириш, меҳнатини рағ-
батлантириш, уларнинг турмуш шароитларини 
яхшилаш масалаларини қамраб олган қарор ло-
йиҳасини тайёрлаш бўйича топшириқ берилди.

Зиёдулла ЖОНИБЕКОВ,
Икром АВВАЛБОЕВ,

ЎзА мухбирлари

Европа кенгаши Европа Иттифоқи-
га (ЕИ) аъзо давлатларнинг давлат ва 
ҳукумат раҳбарларидан иборат Европа 
Иттифоқининг олий сиёсий органи ҳи-
собланади.

Европа ҳамжамиятлари билан ўзаро 
алоқалар 1992 йил 15 апрель куни Ўз-
бекистон ҳукумати ва Европа Иттифоқи 
комиссияси ўртасида Англашув мемо-
рандуми имзоланиши билан бошланган 
эди. 1994 йил 16 ноябрь куни томонлар 
ўртасида дипломатия муносабатлари 
ўрнатилган.

Сўнгги йилларда Ўзбекистон билан 
Европа Иттифоқи ўртасидаги ҳамкор-
лик сезиларли даражада фаоллашгани 
кўп қиррали хусусиятни касб этди. Бар-
ча даражаларда яқин ўзаро алоқалар 
қўллаб-қувватланмоқда.

Кенгайтирилган шериклик ва ҳамкор-
лик тўғрисидаги битим бўйича музока-
раларнинг муваффақиятли якунлангани 
Ўзбекистон — Европа муносабатлари-
даги улкан муваффақият бўлди. Брюс-
селда 6 июль куни дастлабки даражада 
тасдиқланган ушбу кенг қамровли ҳуж-
жат икки томонлама муносабатларни 
сифат жиҳатдан янги босқичга олиб чи-
қиши кутилмоқда.

Ўзбекистонда амалга оширилаёт-
ган ислоҳотлар, шунингдек, 2017-2021 
йилларда мамлакатни ривожлантириш 
бўйича Ҳаракатлар стратегиясининг те-
гишли йўналишлари ҳаётга татбиқ эти-
лиши натижалари кўп жиҳатдан Европа 
Иттифоқи билан серқирра мулоқотни 
ривожлантиришга кўмаклашмоқда.

Ўтган йил апрель ойида Ўзбекистонга 
“GSP+” тизими бенефициари мақомининг 
берилиши ўзаро ҳамкорликни кенгай-
тириш йўлидаги муҳим қадам бўлди. Бу 
воқеа Ўзбекистоннинг инсон ҳуқуқлари 
ва барқарор ривожланиш соҳасида ол-
ган мажбуриятларини бажаришда эриш-
ган муваффақиятлари Европа Иттифоқи 
томонидан эътироф этилганининг тас-
диғидир. Ушбу мақомнинг олингани ту-
файли Европа Иттифоқи давлатларига 
 Ўзбекистон экспортининг ҳажми сезилар-
ли даражада кўпаймоқда.

Европа Иттифоқининг 27 мамлакати 
билан савдода энг қулай шароит яра-
тиш режими ўрнатилганини ҳам таъ-
кидлаш муҳимдир. Икки томонлама 

 савдо-иқтисодий ҳамкорлик изчиллик 
билан ўсиб бормоқда. Хусусан, панде-
мияга қарамасдан, ўтган йили товар 
айланмаси 20 фоизга ошгани ҳолда 4 
миллиард АҚШ долларини ташкил этди. 
Жорий йил январь-сентябрь ойларида 
товар айланмаси 3 миллиард доллар-
дан ошиб, ўсиш ҳажми 14,8 фоизни 
ташкил қилди. Томонларнинг улкан са-
лоҳиятини инобатга олган ҳолда яқин 
йилларда бу кўрсаткични 10 миллиард 
долларга етказиш режалаштирилмоқда.

Бугунги кунда Ўзбекистонда Европа 
Иттифоқи мамлакатларининг сармоя-
лари иштирокида 1 минг 52 та корхона, 
шу жумладан, 100 фоиз Европа капита-
ли асосидаги 304 та компания фаолият 
кўрсатмоқда. 

Европа Иттифоқининг 2014-2020 йил-
ларга мўлжалланган беғараз ёрдам бўйи-
ча кўп йиллик индикатив дастури доира-
сида Ўзбекистонга қишлоқ ҳудудларини 
ривожлантиришга йўналтирилган миллий 
лойиҳаларни амалга ошириш учун 168 
миллион евро ажратилди. Мазкур бюджет 
доирасида 2,5 миллион евро миқдоридаги 
“Пахтачилик жабҳасини модернизация қи-
лиш” лойиҳасини амалга ошириш ниҳоя-
сига етказилди. Қишлоқ ва сув хўжалиги, 
чорвачилик, қаттиқ чиқиндиларни бошқа-
риш ва бошқа соҳаларда 153,8 миллион 
евро миқдоридаги 10 та лойиҳа ва дастур 
ҳаётга татбиқ этилмоқда. 

2021-2024 йилларга мўлжаллан-
ган молиявий ва техникавий кўмак 
дастурлари доирасида Европа Ит-
тифоқи икки томонлама лойиҳалар-
ни амалга ошириш учун 83 миллион 
евро, шу жумладан, мамлакатимизда 
фуқаролик жамияти ва инсон ҳуқуқ-
ларини ривожлантиришни қўллаб-
қувватлаш учун 7 миллион евро аж-
ратди. Европа Иттифоқи Оролбўйи 
минтақаси учун инсон хавфсизлиги 
бўйича кўп шериклик Траст фондига 
5,2 миллион евро миқдоридаги маб-
лағ йўналтирди.

Барча даражадаги самарали муло-
қотни ривожлантиришга дипломатия 
ваколатхоналари — 1995 йилдан буён 
фаолият юритаётган Ўзбекистоннинг 
Брюсселдаги элчихонаси ва 2011 йил-
дан буён Тошкентда фаолият юритаёт-
ган Европа Иттифоқи делегацияси му-
ҳим ҳисса қўшмоқда.

Европа Иттифоқи Марказий Осиёнинг 
тинч, демократик ва иқтисодий фаровон 
бўлишидан манфаатдордир. 2005 йил 
июль ойида ЕИнинг Марказий Осиё бўйи-
ча махсус вакили лавозими таъсис этил-
ди, бу эса ЕИ томонидан минтақанинг 
ўсиб бораётган салоҳиятига алоҳида 
эътибор қаратилаётганидан далолатдир. 
2019 йилда қабул қилинган ЕИнинг мин-
тақа билан ҳамкорликни ривожлантириш 
бўйича янги стратегияси ушбу мақсад-
ларга эришишда минтақа давлатлари би-
лан фаол ҳамкорлик қилиш, шунингдек, 
ўз мамлакатларида тинчлик ва фаровон-
ликни таъминлашга ҳисса қўшишга қара-
тилган. Ҳужжат Марказий Осиё мамла-
катлари мустақиллик йилларида эришган 
муваффақиятларга асосланади.

Ўзбекистон “Европа Иттифоқи — Мар-
казий Осиё” минтақалараро ҳамкорлик 
форматида фаол иштирок этиб келмоқ-
да. Шунингдек, форматдаги ташқи ишлар 
вазирликлари раҳбарлари учрашувлари-
га мунтазам мезбонлик қилмоқда. 2013 
йилдан бери ҳар йили “ЕИ-МО” сиёсат 
ва хавфсизлик бўйича юқори даражадаги 
мулоқоти ҳам ўтказиб келинмоқда.

Парламентаризм соҳасидаги ҳам-
корлик жадал ривожланяпти. Бу йў-
налишдаги ўзаро муносабатларни 
мустаҳкамлаш мақсадида 1999 йил 
“Ўзбекистон — Европа Иттифоқи” пар-
ламент ҳамкорлиги қўмитаси ташкил 
этилди ва у Олий Мажлис ҳамда Ев-
ропарламент ҳамкорлигининг, хусусан, 
Ўзбекистон — Европа муносабатларини 
фаоллаштиришнинг ҳам муҳим меха-
низми ҳисобланади. “Ўзбекистон — ЕИ” 
парламент ҳамкорлиги қўмитаси мамла-
катимизнинг турли даражадаги ташаб-
бусларини Европа парламенти ва Евро-
па Иттифоқида илгари суришда кўмак 
кўрсатади. Қўмита воситасида Европа 
парламенти депутатлари Ўзбекистонда 
сиёсий ва иқтисодий соҳаларда амалга 
оширилаётган ислоҳотлардан хабардор 
бўлмоқда. Шунингдек, қўмита Ўзбе-
кистон парламенти ва Европарламент 
томонидан ташкил этиладиган турли 
халқаро тадбирларнинг ўтказилишида 
кўмаклашиб келмоқда.

2021 йил апрель ойида Европарла-
ментда “Европа Иттифоқи — Ўзбекис-
тон” дўстлик гуруҳи ташкил этилди. Гу-
руҳ икки томонлама парламентлараро 
алоқаларни мустаҳкамлашга салмоқли 
ҳисса қўшаётир. Ўзаро муносабатлар 
тарихида Европарламент илк марта 
2021 йил октябрь ойида бўлиб ўтган Ўз-
бекистон Президенти сайловига ўз куза-
тувчиларини юборди. 

Ўзбекистон — Европа Иттифоқи қўш-
ма органлари — Ҳамкорлик кенгаши, 
Ҳамкорлик қўмитаси, Савдо ва инвес-
тициялар бўйича кичик қўмита, Адлия, 
ички ишлар, инсон ҳуқуқлари ва тегишли 
масалалар бўйича кичик қўмита, Тарақ-
қиёт бўйича ҳамкорлик кичик қўмитаси 
муваффақиятли фаолият кўрсатмоқда.

Муносабатларнинг шартномавий-
ҳуқуқий асоси 15 та ҳужжатдан иборат. 
Уларни Шерикчилик ва ҳамкорлик тўғ-
рисидаги битим (1999 йил), Атом энер-
гиясидан тинч мақсадларда фойдала-
ниш соҳасида ҳамкорлик тўғрисидаги 
битим (2004 йил), Энергетика соҳасида 
ҳамкорлик тўғрисидаги Англашув ме-
морандуми (2011), Тўқимачилик маҳсу-
лотларининг икки томонлама савдоси 
тўғрисидаги битим (2017) ва бошқалар 
ташкил қилади.

Маданий-гуманитар йўналишдаги 
ҳамкорлик икки томонлама муносабат-
ларнинг ажралмас қисми ҳисобланади.

25 йил давомида ЕИ билан биргалик-
да Ўзбекистоннинг 55 та олий таълим 
муассасаси ва Европа Иттифоқига аъзо 
давлатларнинг 71 та университети иш-
тирокида “Tempus” таълим дастурининг 
30 миллион евродан зиёд миқдордаги 
80 дан ортиқ лойиҳаси амалга оши-
рилди. 2014 йилдан буён “Erasmus+” 
таълим дастури доирасида олий таъ-
лим салоҳиятини оширишга қаратилган 
бюджети қарийб 40 миллион евро бўл-
ган 40 дан ортиқ лойиҳа ҳаётга татбиқ 
этилди. Уларда Ўзбекистоннинг 70 га 
яқин университетлари, 20 дан ортиқ 
тармоқ бошқарма ва ташкилотлари, шу-
нингдек, 120 га яқин Европа универси-
тетлари қатнашди.

Бундан ташқари, минтақавий ва 
икки томонлама ҳамкорлик доирасида 
Ўзбекистон ва ЕИ ўртасида ижтимоий-
иқтисодий ривожланиш, таълим, қонун 
устуворлиги, чегараларни бошқариш, 
гиёҳвандлик ва уюшган жиноятчиликка 
қарши кураш, транспорт, атроф-муҳит-
ни муҳофаза қилиш, қишлоқ хўжали-
ги каби соҳаларда қўшма лойиҳалар 
амалга оширилмоқда. 

2013 йилдан буён ЕИнинг Ўзбекис-
тондаги делегацияси “Ўзбеккино” Мил-
лий агентлиги билан ҳамкорликда ҳар 
йили Тошкент шаҳрида Европа кино-
фестивалини ташкил этиб келмоқда. 
Сўнгги йиллар ушбу лойиҳа Ўзбекистон-
даги энг кўзга кўринган ва йирик мада-
ний лойиҳалардан бирига айланди. 

2016 йилдан бошлаб фестиваль ўз 
жўғрофиясини кенгайтирди ва Ўзбекис-
тоннинг бошқа шаҳарларида ҳам ўтка-
зила бошланди. Хусусан, фестиваль 
2017 йилда Навоий ва Нукусда, 2018 
йилда Шаҳрисабз ва Фарғонада, 2019 
йилда Урганч, Нукус ва Жиззахда таш-
кил этилди.

Жорий йил ноябрь ойида Ўзбекистон 
Президенти ташаббуси билан Самар-
қанд шаҳрида “Европа Иттифоқи — Мар-
казий Осиё” шаклидаги ўзаро боғлиқлик 
ва барқарор ривожланишни мустаҳ-
камлаш бўйича вазирлар конферен-
цияси ўтказилиши режалаштирилган. 
Албатта, ушбу ташаббус, шунингдек, 
бўлажак “Европа Иттифоқи — Марка-
зий Осиё” саммити, Европа кенгаши 
раҳбарининг Ўзбекистонга ташрифи 
ҳамда “Европа Иттифоқи — Марказий 
Осиё” вазирлар йиғилиши якунлари 
савдо, сармоя, транспорт, энергетика, 
рақамлаштириш ва бошқа истиқболли 
соҳаларда ўзаро ҳамкорликда амалга 
ошириладиган қўшма лойиҳаларни ил-
гари суришга кўмаклашади. 

“Дунё” АА

Бошланиши 1-бетда

Бошланиши 1-бетда

клиник тадқиқотларнинг ижобий натижаси 
асосида давлат рўйхатидан ўтказилади. Бунда, 
алоҳида дори воситаларини клиник тадқиқотлар-
сиз давлат рўйхатидан ўтказиш Соғлиқни сақлаш 
вазирлиги томонидан белгиланган тартибга му-
вофиқ амалга оширилади;

жойига чиққан ҳолда ишлаб чиқариш шароит-
ларининг “Зарур ишлаб чиқариш амалиёти — 
GMP” талабларига мувофиқлиги ўрганилга-
нидан сўнг Ўзбекистон Республикасида давлат 
рўйхатидан ўтказилади;

б) қуйидагилар бекор қилинади:
рецептсиз бериладиган дори воситалари-

нинг рўйхатини Соғлиқни сақлаш вазирлиги то-
монидан тасдиқлаш. Бунда, дори воситаларининг 
рецепт бўйича ва рецептсиз берилиши уларнинг 
тиббиётда қўлланилишига доир йўриқномаларда 
белгиланган тартибда амалга оширилади;

дори моддаларини (субстанцияларни) давлат 
рўйхатидан ўтказиш;

Ўзбекистон Республикасидан ташқарида 
амалга оширилган дори воситаларининг рўйхат-
дан ўтказиш натижаларини тан олишда стан-
дарт намуналарини талаб этиш;

в) Давлат тиббий суғуртаси жамғармаси орқа-
ли молиялаштириладиган республика даражаси-
даги давлат стационар тиббиёт муассасаларида 
(кейинги ўринларда — шифохоналар) бемор-
ларни дори воситалари ва тиббий буюмлар 
билан таъминлаш шифохона орқали амалга 
оширилади. Бунда, алоҳида ҳолатларда шифо-
хонада беморлар томонидан олиб келинган дори 
воситалар ва тиббий буюмларни ишлатишга рух-
сат бериш тартиби Соғлиқни сақлаш вазирлиги 
томонидан белгиланади.

2. Белгилаб қўйилсинки:
а) беморларни шифохонада дори воситалари 

ва тиббий буюмлар билан таъминлаш:
дастлаб республика даражасидаги шифохо-

наларда 2023 йил давомида тажриба-синов 
тариқасида амалга оширилади;

уларга харажатлар сметаси бўйича ажра-
тилиши кўзда тутилган маблағлар ҳисобидан 

 к афолатланган тиббий хизматлар ва дори воси-
талари пакети доирасида харид қилинадиган 
дори воситалари ва тиббий буюмлар бепул, 
қолган ҳолларда пуллик асосда шифохонага 
кирим қилинган нархларда амалга оширила-
ди. Бунда, шифохона томонидан харид қилина-
диган дори воситаларининг нархи белгиланган 
улгуржи референт нархларидан юқори бўлмас-
лиги лозим;

б) 2023 йил 1 июлдан бошлаб референт 
нархлари қайд этилмаган ёки қайд этилган нарх-
дан юқори бўлган дори воситаларини серти-
фикатлаштириш тақиқланади.

3. Соғлиқни сақлаш вазирлиги 2022 йил яку-
нига қадар:

а) 2025 йил 1 январгача бўлган муддатда дав-
лат рўйхатидан ўтказмасдан мажбурий серти-
фикатлаштириш шарти билан тиббиёт амалиё-
тида қўллаш ва киритишга рухсат бериладиган, 
Ўзбекистон Республикасида давлат рўйхатидан 
ўтказилган аналоглари мавжуд бўлмаган дори 
воситалари ва тиббий буюмлар рўйхатини 
тасдиқласин. Бунда, мазкур дори воситалари 
ва тиббий буюмлар уларнинг Ўзбекистон Рес-
публикасида аналоглари давлат рўйхатидан 
ўтказилган кундан бошлаб уч ой муддатда 
Соғлиқни сақлаш вазирлиги томонидан тасдиқ-
ланган рўйхатдан чиқарилиши лозим;

б) беморларни даволаш учун талаб этила-
диган дори воситалари ва тиббий буюмларнинг 
тўлиқ шифохона томонидан харид қилинишини 
инобатга олиб:

шифохоналарда дори воситалари ва тиббий 
буюмлар хариди бўйича мутахассис лавозими 
жорий этилишини;

шифохоналар томонидан бирламчи зарур 
бўладиган захиранинг Давлат бюджети ва бюд-
жетдан ташқари маблағлар ҳисобидан шакллан-
тирилишини таъминласин;

в) Давлат бюджети ва бюджетдан ташқари 
маблағлар ҳисобидан харид қилинган дори во-
ситалари ва тиббий буюмларнинг кунлик қолдиғи 
ҳамда нархлари манбалар кесимида шифохона-
ларнинг расмий веб-сайтларида жойлаштирили-
шини ҳамда мунтазам янгилаб борилишини таъ-
минласин.

4. Шифохоналар томонидан дори восита-
лари ва тиббий буюмларнинг хариди учун 
тўловлар бюджет тизими бюджетлари харажат-
лари таснифининг I гуруҳ харажатлари учун бел-
гиланган муддатларда ҳам амалга оширилишига 
рухсат берилсин.

Молия вазирлиги Соғлиқни сақлаш вазирли-
гининг асосланган ҳисоб-китобларига мувофиқ 
шифохоналарни дори воситалари ва тиббий 
буюмлар билан узлуксиз таъминлаш учун та-
лаб этиладиган зарур маблағлар ҳар йили Дав-
лат бюджети параметрларида кўзда тутилишини 
таъминласин.

5. Белгилансинки, дори воситаларининг ча-
кана савдосида жамоатчилик назоратини жорий 
этиш мақсадида 2023 йил 1 майдан бошлаб:

жисмоний шахслар томонидан сотиб олинган 
дори воситалари учун дорихоналар томонидан 
тақдим этиладиган харид чекининг фискал бел-
гиси матрицали штрих код (QR-код) ёрдамида 
сканерлаш орқали солиқ органларининг махсус 
мобиль иловасида рўйхатдан ўтказилганда дори 
воситалари нархлари Фармацевтика тармоғини 
ривожлантириш агентлигининг ахборот тизими-
даги дори воситаларининг чакана референт 
нархлари билан автоматик тарзда солишти-
рилади;

матрицали штрих код (QR-код) ёрдамида 
сканерлаш натижасида дори воситаларининг 
чакана нархларига белгиланган устамалар 
ошириб қўлланилганлиги аниқланган тақдир-
да, тегишли чора кўриш учун бу ҳақида ис-
теъмолчилар ҳуқуқларини ҳимоя қилиш 
учун махсус ваколат берилган давлат ор-
ганига автоматик равишда хабар юборила-
ди;

харид чеки бўйича нарх дори воситасининг ча-
кана референт нархидан ортиқ деб топилганда, 
ушбу маълумот асосида ўтказилган текшириш 
якунига кўра ҳуқуқбузардан белгиланган тартиб-
да жарима ундирилади.

Бунда, харид чекида сотиб олинган дори воси-
талари ва тиббий буюмларнинг тўлиқ миқдорда 
кўрсатилмаслиги савдо ёки хизмат кўрсатиш қои-
далари тўғрисидаги қонунчиликни бузиш сифати-
да эътироф этилади.

6. Фармацевтика тармоғини ривожлантириш 
агентлиги 2023 йил 1 мартга қадар агентликнинг 
бюджетдан ташқари маблағлари ҳисобидан дори 
воситаларининг ишлаб чиқарилишидан бошлаб 
уларнинг истеъмоли натижасигача бўлган жа-
раёнларни назарда тутувчи Фармацевтика маҳ-
сулотлари ҳисоби ва назорати ахборот тизимини 
жорий этсин.

Манфаатдор вазирлик ва идоралар 2-иловага 
мувофиқ тасдиқланган маълумотларнинг Фарма-
цевтика маҳсулотлари ҳисоби ва назорати ахборот 
тизимига интеграция қилинишини таъминласин.

7. Санитария-эпидемиологик осойишталик ва 
жамоат саломатлиги хизмати Фармацевтика тар-
моғини ривожлантириш агентлиги билан бирга-
ликда:

2022 йил якунига қадар биологик фаол қў-
шимчаларни давлат рўйхатидан ўтказишда 
уларнинг хавфсизлиги ва таркибини назоратдан 
ўтказиш бўйича Вазирлар Маҳкамасига таклиф 
киритсин;

2023 йил 1 июнга қадар Ўзбекистон Респуб-
ликасида давлат рўйхатидан ўтказилган дори 
воситаларининг тиббиётда қўлланилишига доир 
йўриқнома ҳамда биологик фаол қўшимчалар-
нинг электрон каталогини ишлаб чиқсин ва ўзла-
рининг расмий сайтларига жойлаштирсин.

8. Ҳисоб палатаси Бош прокуратура билан 
биргаликда мазкур қарорда белгиланган вази-
фаларнинг тўлиқ ва сифатли ижро этилиши юза-
сидан доимий назорат ўрнатсин ҳамда ҳар ярим 
йилда Ўзбекистон Республикаси Президенти 
 Администрациясига ахборот киритиб борсин.

9. Соғлиқни сақлаш вазирлиги:
бир ой муддатда биологик фаол қўшимчалар, 

озиқ-овқат қўшимчалари, биологик воситалар ва 
материалларни четдан келтириш ҳамда ишлаб 

чиқаришга Ягона интерактив давлат хизматлари 
портали орқали рухсатнома бериш тартибини на-
зарда тутувчи қарор лойиҳасини Вазирлар Маҳ-
камасига киритсин;

икки ой муддатда “Фуқаролар соғлиғини сақ-
лаш тўғрисида”ги ва “Дори воситалари ва фар-
мацевтика фаолияти тўғрисида”ги Ўзбекистон 
Республикасининг қонунларига Соғлиқни сақлаш 
вазирлиги томонидан рецептсиз бериладиган 
дори воситаларининг рўйхатини тасдиқлаш ҳам-
да дори моддаларини (субстанцияларни) давлат 
рўйхатидан ўтказишни назарда тутувчи нормани 
бекор қилиш юзасидан ўзгартиришлар киритишга 
доир қонун лойиҳасини Вазирлар Маҳкамасига 
киритсин;

уч ой муддатда манфаатдор вазирлик ва идо-
ралар билан биргаликда қонунчилик ҳужжатла-
рига ушбу қарордан келиб чиқадиган ўзгартириш 
ва қўшимчалар тўғрисида Вазирлар Маҳкамаси-
га таклифлар киритсин.

10. Аҳолини сифатли дори воситалари билан 
таъминлаш юзасидан чора-тадбирларни амалга 
ошириш бўйича “йўл харитаси” 3-иловага муво-
фиқ тасдиқлансин.

11. Ўзбекистон Республикаси Президентининг 
ва Ўзбекистон Республикаси Ҳукуматининг ай-
рим ҳужжатларига 4-иловага мувофиқ ўзгарти-
риш ва қўшимчалар киритилсин.

12. Мазкур қарор ижросини самарали ташкил 
қилишга масъул ва шахсий жавобгар этиб соғ-
лиқни сақлаш вазири Б.А.Мусаев белгилансин.

Қарор ижросини назорат қилиш ва ижро учун 
масъул ташкилотлар фаолиятини мувофиқлаш-
тириш Ўзбекистон Республикасининг Бош вазири 
А.Н.Арипов ва Ўзбекистон Республикаси Прези-
денти маслаҳатчисининг биринчи ўринбосари 
Л.Н.Туйчиев зиммасига юклансин.

Ўзбекистон Республикаси Президентининг
Қ А Р О Р И

А²ОЛИНИ СИФАТЛИ ДОРИ ВОСИТАЛАРИ ВА ТИББИЙ БУЮМЛАР БИЛАН 
ТАЪМИНЛАШ ЮЗАСИДАН ¯ªШИМЧА ЧОРА-ТАДБИРЛАР Тª¡РИСИДА

Ўзбекистон Республикаси
            Президенти                       Ш. МИРЗИЁЕВ

Тошкент шаҳри, 

25 ЙИЛ ДАВОМИДА ЕИ БИЛАН БИРГАЛИКДА 
ЎЗБЕКИСТОННИНГ 55 ТА ОЛИЙ ТАЪЛИМ МУАССАСАСИ 
ВА ЕВРОПА ИТТИФОҚИГА АЪЗО ДАВЛАТЛАРНИНГ 
71 ТА УНИВЕРСИТЕТИ ИШТИРОКИДА “ТЕМПУС” 
ТАЪЛИМ ДАСТУРИНИНГ 30 МИЛЛИОН ЕВРОДАН 
ЗИЁД МИҚДОРДАГИ 80 ДАН ОРТИҚ ЛОЙИҲАСИ 
АМАЛГА ОШИРИЛДИ. 2014 ЙИЛДАН БУЁН “ERASMUS+” 
ТАЪЛИМ ДАСТУРИ ДОИРАСИДА ОЛИЙ ТАЪЛИМ 
САЛОҲИЯТИНИ ОШИРИШГА ҚАРАТИЛГАН БЮДЖЕТИ 
ҚАРИЙБ 40 МИЛЛИОН ЕВРО БЎЛГАН 40 ДАН 
ОРТИҚ ЛОЙИҲА ҲАЁТГА ТАТБИҚ ЭТИЛДИ. УЛАРДА 
ЎЗБЕКИСТОННИНГ 70 ГА ЯҚИН УНИВЕРСИТЕТЛАРИ, 
20 ДАН ОРТИҚ ТАРМОҚ БОШҚАРМА ВА 
ТАШКИЛОТЛАРИ, ШУНИНГДЕК, 120 ГА ЯҚИН ЕВРОПА 
УНИВЕРСИТЕТЛАРИ ҚАТНАШДИ.

ЕВРОПА ИТТИФОҚИНИНГ 27 МАМЛАКАТИ БИЛАН 
САВДОДА ЭНГ ҚУЛАЙ ШАРОИТ ЯРАТИШ РЕЖИМИ 
ЎРНАТИЛГАНИНИ ҲАМ ТАЪКИДЛАШ МУҲИМДИР. 
ИККИ ТОМОНЛАМА САВДО-ИҚТИСОДИЙ ҲАМКОРЛИК 
ИЗЧИЛЛИК БИЛАН ЎСИБ БОРМОҚДА. ХУСУСАН, 
ПАНДЕМИЯГА ҚАРАМАСДАН, ЎТГАН ЙИЛИ ТОВАР 
АЙЛАНМАСИ 20 ФОИЗГА ОШГАНИ ҲОЛДА 4 МИЛЛИАРД 
АҚШ ДОЛЛАРИНИ ТАШКИЛ ЭТДИ. ЖОРИЙ ЙИЛ 
ЯНВАРЬ-СЕНТЯБРЬ ОЙЛАРИДА ТОВАР АЙЛАНМАСИ 
3 МИЛЛИАРД ДОЛЛАРДАН ОШИБ, ЎСИШ ҲАЖМИ 
14,8 ФОИЗНИ ТАШКИЛ ҚИЛДИ. ТОМОНЛАРНИНГ 
УЛКАН САЛОҲИЯТИНИ ИНОБАТГА ОЛГАН ҲОЛДА 
ЯҚИН ЙИЛЛАРДА БУ КЎРСАТКИЧНИ 10 МИЛЛИАРД 
ДОЛЛАРГА ЕТКАЗИШ РЕЖАЛАШТИРИЛМОҚДА.

Президентимизнинг 2022 йил 28 
майдаги “Ғаллани етиштириш ва 
сотишда бозор тамойилини жорий 
этишнинг қўшимча чора-тадбирла-
ри тўғрисида”ги қарори бунинг учун 
ҳуқуқий ва амалий асос яратди. Энг 
аввало, унда ғалла бозорини эркин-
лаштиришнинг асосий йўналишлари 
белгилаб берилди. Жумладан, 2022 
йилда Молия вазирлиги ҳузуридаги 
Қишлоқ хўжалигини давлат томони-
дан қўллаб-қувватлаш жамғармаси 
маблағлари ҳисобидан 1,8 миллион 
тонна товар буғдой ўтган йилдагига 
нисбатан нархи икки баробар оши-
рилган ҳолда давлат ресурси 266,5 
минг тонна ғалла уруғлик сифатида 
харид қилинадиган бўлди. Бундан 
ташқари, 500 минг тонна буғдой ғал-
ла етиштирувчилар томонидан биржа 
савдоларида сотиш учун дон корхо-
наларига қабул қилинади. 

Ҳужжатга кўра, жорий йил 1 июлдан 
етиштирилган ҳосилнинг белгиланган 
қисми биржага қўйилганда, фермерлар 
уларни сотишда комиссион ва гаров 
маблағлар тўловидан озод этилди.

БОЗОР ТАМОЙИЛЛАРИ 
АСОСИДА

Биржа — эркин бозорнинг муҳим во-
ситаси. Талаб ва таклиф, соф рақобат, 
котировка, замонавий ахборот техно-
логиялари унинг фаолият моҳияти ва 
таркибини белгилайди. Айни давр фер-
мерлардан ҳам буларни билишни, бир-
ламчи билим ва амалий тушунчаларга 
эга бўлишни, мухтасар айтганда, мо-
лия-иқтисодиётнинг ушбу соҳаси алиф-
босини ўқишни тақозо этмоқда. 

Шу жиҳатдан олганда, жорий йил 
17 май куни Президентимиз ҳузурида 
Республика товар-хомашё биржаси 
фаолиятини такомиллаштириш чо-
ра-тадбирлари юзасидан ўтказилган 
видеоселектор йиғилишида биржа 
савдоларини янада кенгайтириш, ма-
ҳаллий маҳсулотларни туман дара-
жасидан биржага олиб чиқиш бўйича 
белгиланган вазифалар муҳимлиги 
аён бўлади. 

Орадан кўп ўтмай қабул қилинган 
қарор наинки ҳоким ва мутасаддилар, 
балки фермерлар ҳам биржа илмини 
ўрганиши заруратини кун тартибига 
қўйди.

Албатта, ҳар бир янгиликни жорий 
этиш хамирдан қил суғурганидек осон 
кечмайди. Қолаверса, ҳали ҳам “буёғи 
бир гап бўлар” қабилида иш тутиб ке-
ладиган фермерлар йўқ эмас. Қандай 
нарх таклиф қилиняпти, етказиб берил-
ган ҳосил сифати юқори ёки паст бўл-
са, қанчадан ҳақ тўланади, ўз вақтида 
кўрсатилмаган хизмат туфайли ҳосил-
дорлик пасайиб кетса, товон қай тариқа 
олинади? Шу ва бошқа жиҳатлар ҳақи-
да бошларини оғритгиси келмайди. На-
тижада шартнома шартларини ўқимас-
дан туриб, банк, хизмат кўрсатиш ёки 
тайёрлов идораси томонидан берилган 
қоғозга қўл қўйиб бераверади. Чунки 
молиявий савод чала, мутасаддилар 
қовоқ солмаса бўлгани...

Президентимизнинг ғаллани етиш-
тириш ва сотишда бозор тамойилини 
жорий этишнинг асосий жиҳатлари бел-
гилаб берилган қарори ижросини таъ-
минлаш наинки “буёғи бир гап бўлар” 
дейдиган, балки молия-ҳисоб соҳасида 
етарли билимга эга бўлган фермерлар-
ни ҳам анчайин ўйлантириб қўйди. Кўп-
чилиги китоб ёки интернетни титкилаш-
га мажбур бўлди. 

— Олий маълумотли муҳандис-меъ-
морман, — дейди Жиззах вилояти За-
фаробод тумани “Ишбилармон Элёр 
Чимқўрғон” фермер хўжалиги раҳбари 
Элёр Абдуғаниев. — Тўғриси, мен ҳам 
биржа моҳиятини умумий тарзда бил-
сам-да, амалий фаолиятидан анчайин 
бехабар эканман. Унда очиқ савдолар 
ўтказиш йўли билан савдо қилиш, маҳ-
сулот нархи очиқ-ошкора, талаб ва 
таклиф асосида шаклланиши қандай 

тартибда кечишини ўқиб-ўрганишимга 
тўғри келди. Брокерлик ва трейдерлик 
фаолияти бўйича тушунчаларни ўқув 
семинарларда янада аниқлаштириб 
олдик. 

Брокер мижоз ҳамда биржа ўртасида 
воситачи сифатида фаолият юритади, 
харидор номидан битимларни амалга 
оширади. Бутун дунёдаги нимаики то-
вар, акция, валюта борки, ҳаммасининг 
нархи улар таклифи билан шаклланади, 
олди-сотдиси ҳам шулар орқали амалга 
оширилади. Уларнинг иши, деҳқончаси-
га айтганда, даллолникига ўхшаб кетар 
экан. Энди биз улар билан ҳамкорликда 
ишлаяпмиз. 

Фермер хўжалигимизда 20 гектар 
майдонда буғдой етиштирамиз. 52 тон-
на буғдойни биржа орқали сотдик. Даст-
лабки ҳисоб-китобларга кўра, шартно-
мада белгиланган нархга нисбатан ҳар 
бир килограмм учун қўшимча 450 сўм-
дан даромад қилдик. 

— Ғаллачилик соҳасида кутилаёт-
ган янгиликларнинг мазмун-моҳияти ва 
биржа савдоларида иштирок этиш тар-
тибини тушунтириш мақсадида барча 
ҳудудларда 20 мингдан ортиқ фермер 
ва кластер раҳбари учун махсус ўқув 
семинарлар ўтказилди, — дейди Ўз-
бекистон республика товар-хомашё 
биржаси бош маклери Исломбек Ибро-
ҳимов. — Уларда мижозларни биржада 
рўйхатдан ўтиш, брокерлик хизматла-
ридан фойдаланиш ва маҳсулотни сав-
доларга қўйиш қоидалари ўргатилди. 
Савдо майдончалари фаолияти билан 
танишиши жараёнида эса аккредита-
циядан ўтказилди, брокерларга бирик-
тирилди.

Биржада фаолият юритаётган бро-
керлар сонини кўпайтириш учун Сав-
до-саноат палатасининг 200 дан зиёд 
ходими ўқитилди ва уларга брокерлик 
сертификатлари берилди. Шунингдек, 
Ўзбекистон фермер, деҳқон хўжалик-
лари ва томорқа ер эгалари кенгаши 
ҳисобчилар марказининг 1200 дан зиёд 
ходими ҳам биржа савдолари йўнали-
шида ўқитилди.

Иқтисодий ривожланиш ва камба-
ғалликни қисқартириш вазирлиги таҳ-
лилларига кўра, айни кунда республика 
бўйича 40 мингга яқин хўжалик ғалла 
етиштириш билан шуғулланади. Ҳар 
бир фермер хўжалигида ўртача 10 на-
фар ишчи меҳнат қилса, фермерлар-
нинг оиласи билан қўшиб ҳисоблаганда 
440 мингга яқин хонадоннинг ёки ҳар 
оилада ўртача 5 кишидан ҳисоблаган-
да 2,2 миллион аҳолининг моддий ман-
фаатдорлиги ошади.

Шу ўринда Бешариқ туманидаги “Ше-
рали Назарқулов” фермер хўжалиги 
раҳбари Нуриддин Назарқулов билан 
бундан бир оз олдин қилган суҳбатимиз 
ёдга тушади. Фермер ғалла хирмони-
нинг салмоғи 204 тоннадан ошган. Дон 
харид қилишда жорий этилган янги ти-
зимга кўра, буғдойнинг 150 тоннасига 3 
миллион сўмдан ҳақ белгиланди, қолган 
қисми биржа савдоларида эркин нархда 
сотиш учун жамғарилди.

— Ғаллани давлат томонидан сотиб 
олиш ва сотишда бозор нархларига ўти-
лиши фермерлар учун катта имконият 
берди, — деган эди ўшанда фермер. — 
Ўтган йили ғалла етиштириш режасини 
бажарган бўлсак-да, 50 миллион сўм за-
рар кўрганмиз. Чунки маҳсулот таннар-
хи харажатларни қопламаган. Бу йилги 
якуний натижа чакки эмас. Ҳисоб-китоб-
ларимизга кўра, ғаллачиликдаги ялпи 
даромадимиз бир миллиард сўмга етди. 

Бу ишчи-хизматчилар манфаатдорлиги-
ни ошириш, янги техника сотиб олиш ва 
қўшимча тармоқлар фаолиятини йўлга 
қўйишга шароит яратади. Шунингдек, 
фермерга буғдойини дон корхоналари-
да вақтинча сақлаш, биржа тўловлари-
да имтиёзлар берилди. 

Ҳақиқатан шундай, ғалла бозорининг 
эркинлаштирилиши фермерлар учун 
янги имкониятлар эшигини очяпти. Янги 
тизим бўйича суғориладиган ернинг ҳар 
бир гектаридан 2,5 тоннадан буғдой 
биржа орқали сотувга чиқарилади, қол-
ганини фермер, кластерлар эркин бозор 
нархларида сотади. Ҳар йили жаҳон бо-
зори биржа нархларидан келиб чиқиб, 
ғаллага тавсиявий нарх ишлаб чиқила-
ди. Биржа савдолари ҳам белгиланган 
3 миллион сўм якуний нарх эмаслигини 
кўрсатди ва у ўзгариб борди. 

— Буғдой бўйича биржа савдолари 
мамлакатимизнинг ҳар бир туманида 
жойлашган савдо майдончалари ор-
қали амалга ошириб келинмоқда, — 

 дейди Исломбек Иброҳимов. — Айни 
пайтда улар сони 360 дан зиёд бўлиб, 
бу жараёнга 3,5 мингдан ортиқ трейдер-
лар жалб этилган. 

Ўтган даврда фермерлар томонидан 
530 минг тоннадан зиёд буғдой маҳ-
сулоти очиқ биржа савдолари орқали 

 сотилди. Ҳар куни ўртача 700 дан ортиқ 
фермер сотувчи-корхона сифатида сав-
доларда иштирок этди.

Масалан, жорий йилнинг июль ойи-
да ўтказилган савдо якунларига кўра, 
буғдойнинг биржада шаклланган ўр-
тача нархи маҳсулотнинг бир тоннаси 
учун 3 559 минг сўмни ташкил қилди. 
Биржада буғдой бўйича шаклланган ко-
тировка унинг бошланғич нархига нис-
батан 4 фоиз ўсган эди. Октябрь ойи 
бошига келиб эса бу котирвка маҳсу-
лотнинг бир тоннаси учун 3530,9 минг 
сўмга тенг бўлди ва нарх бир оз тушди. 
Умуман олганда, бозорларда таклиф 
даражаси етарли бўлгани сабабли бир-
жада шаклланган нархлар буғдойнинг 
бошланғич нархига нисбатан ўртача  
1 фоиз ўсган.

БИРЖАДАГИ 
ДОНИМИЗ — 

ДАСТУРХОНДАГИ 
НОНИМИЗ

Бу ибора пайдо бўлганига ҳали кўп 
бўлгани йўқ. Аслида у азалдан “Хирмон-
даги донимиз — дастурхондаги нони-
миз” қабилида ишлатиб келинган. Пре-
зидентимизнинг юқорида қайд этилган 
қарори билан ун ишлаб чиқарувчи бар-
ча корхоналар буғдойни биржада сотиб 
олиши ва маҳсулотларини бозорда эр-
кин сотиши учун имконият яратилгач, 
эски ибора ана шундай янгича мазмун 
касб этди. 

Мутахассислар фикрича, ишлаб чи-
қарувчилар сони кўплиги сабабли соҳа-
да рақобат муҳити шаклланиши корхо-
наларни харажатларни камайтириш ва 
маҳсулот сифатини ошириш устида иш-
лашга мажбур этяпти. Алқисса, тадбир-
корлик субъекти рақобатбардош бўлса, 

унинг даромади ошади. Истеъмолчилар 
учун бозордан сифатли маҳсулот сотиб 
олиш имкони вужудга келади.

Аслида Вазирлар Маҳкамаси қаро-
ри билан дон, ун ва нон етказиб бериш 
тизимига бозор механизмларини жорий 
этиш мақсадида 2019 йилнинг 15 октяб-
ридан бошлаб, ташкилий-ҳуқуқий шакл-
ларидан қатъи назар, барча хўжалик 
юритувчи субъектлар биржа савдолари-
да ун ва дон маҳсулотларини (маҳаллий 
ҳамда импорт қилинган) эркин сотишла-
ри ҳамда сотиб олишларига имконият 
яратилган эди. Лекин пандемия шарои-
тида 2020 йил 16 апрелдан унни биржа 
савдоларисиз тўғридан-тўғри шартно-
малар асосида етказиб бериш бўйича 
вақтинчалик тартиб ўрнатилди. Бунда 
биржадан давлат ресурсини истеъмол-
чиларга манзилли етказиб бериш мақ-
сади кўзланган эди.

Мутахассислар фикрича, ушбу ти-
зим шаффоф бўлмагани сабабли ўзини 
оқламади. 2022 йил май ойига келиб, 
арзонлаштирилган уннинг бир қопи 140-
145 минг сўм атрофида сотилиши тав-
сия этилганига қарамай, турли ҳудуд-
ларда ўртача 270-290 минг сўмга чиқиб 
кетди.

— Президентимизнинг шу йил 28 
майда имзолаган қарорига мувофиқ, 
жорий йил 1 июндан бошлаб 1-навли ун 
маҳсулоти “Ўздонмаҳсулот” акциядор-
лик жамияти корхоналари томонидан 
очиқ биржа савдоларига қўйилиши ва 
сотилиши белгиланди, — дейди Ўзбе-
кистон республика товар-хомашё бир-
жаси бошқаруви раиси маслаҳатчиси 
Мансур Тўйчиев. — Бунда аввалги ти-
зимдан фарқли равишда биржа савдо-
лари шаффоф ва бозор тамойиллари 
асосида ўтказила бошланди. Агар 2020 
йилда ўтказилган биржа савдоларига 

ҳар куни ўртача 6,9 минг тонна ун маҳ-
сулотлари қўйилган бўлса, ушбу кўрсат-
кич 2022 йилнинг июнь ойида 10 минг 
тоннани ташкил қилди. Яъни мамлака-
тимизда ун захиралари етарли бўлгани 
сабабли биржа савдоларига кўпроқ миқ-
дорда ун чиқарилди ва ун бозорларида 
таклиф даражаси ошиб борди.

Ўтган даврда “Ўздонмаҳсулот” АЖ 
таркибидаги 44 та корхона томонидан 
биржа савдоларига 613,6 минг тонна ун 

қўйилди ва улардан 568,8 минг тоннаси, 
яъни 93 фоизи сотилди. Нархларга кел-
ганда, уннинг ўртача қиймати сўнгги кун-
ларда маҳсулотнинг бир тоннаси учун  
4 806,7 минг сўмни ташкил этди. Бунда 
бозорларда таклиф даражаси етарли 
бўлгани сабабли биржада шаклланган 
нархлар ушбу маҳсулотнинг бошлан-
ғич нархига нисбатан 0,4 фоиз ўсганини 

 кузатиш мумкин. Бу нарх барқарорлаш-
ганини кўрсатади.

Буғдой ва ун маҳсулотларининг бир-
жа орқали сотилиши уларнинг ҳаракат-
ланиши ва солиқ тушумлари шаффоф-
лигини ҳам таъминлайди, давлатни 
мазкур соҳага аралашиш юкидан халос 
этади.

ТАКЛИФ КЎП 
БЎЛСА, НАРХЛАР 

БАРҚАРОРЛАШАДИ

Ўзбекистон республика  товар- 
хо ма шё биржаси фаолияти кенг қамров-
ли, савдо салмоғи ҳам шунга яраша тош 
босиб боряпти. Буни 2022 йил январь-
сентябрь ойларида биржа савдолари 
орқали 7,6 триллион сўмлик юқори лик-
видли  бўлмаган, бошқа турдаги маҳсу-

лотлар сотилгани ва бу ўтган йилнинг 
мос даврига нисбатан бир ярим баробар 
кўплиги ҳам яққол кўрсатиб турибди.

Ўтган даврда 75,2 мингта янги ми-
жозлар рўйхатдан ўтказилди ва бу 
ўтган йилнинг мос даврига нисбатан 
икки баравар кўп. Биржанинг барча 
савдо платформаларида фаолият 
юритаётган мижозларнинг умумий 
сони эса 200 минг нафардан ошди. Бу 
янгидан-янги тадбиркорлик субъект-

лари кўпайиб, уларнинг бозор тамо-
йилларига асосланган замонавий ва 
шаффоф савдо турларига қизиқиши 
ортиб бораётганидан далолат беради. 
Сотувчилар ўртасида рақобат кучайи-
ши ҳамда бозорларда таклиф дара-
жасини ошиши эса маҳсулотлар учун 
ички нархларнинг барқарорлашувига 
йўл очяпти.

— Мисол учун, талаб юқорилиги са-
бабли аввалги йиллари нархи кўтари-
либ кетган цементни олайлик, — дейди 
Мансур Тўйчиев. — Жорий йил боши-
дан буён биржанинг цемент бозорида 
барқарорлик кузатиляпти. Ўтган даврда 
бу маҳсулотнинг барча маркалари бў-
йича шаклланган ўртача нархлар бир 
тоннаси учун 606 минг сўмдан 589,9 
минг сўмгача, яъни 3 фоиз пасайди.

Яна бир муҳим маҳсулот — суюл-
тирилган газнинг биржадаги нархи жо-
рий йилнинг июль-сентябрь ойларида 
бир тоннаси учун 10 056,8 минг сўм-
дан 4 090,2 минг сўмгача, яъни қарийб 
2,5 баробар тушди. Худди шу даврда 
шакарнинг биржадаги нархи маҳсу-
лотнинг бир тоннаси учун 14 554,5 
минг сўмдан 11 801,6 минг сўмгача, 
яъни 19 фоиз арзонлашди.

Сўнгги икки ой мобайнидаги биржа 
котировкаларини таҳлил қилсак, техник 
олтингугурт бўйича 60, поливинилхло-
рид — 19, нефть ва газ конденсати — 
17, мис — 16, буғдой — 15 ва олтин 6 
фоиз пасайганини кўрамиз. Бундан 
ташқари, синтетик дизель ёқилғиси, 
нафта, нефть кокси, суюқ минерал ўғит-
лар, барда, металл прокат лист, каустик 
сода, суюқ углерод оксиди, техник кис-
лород каби янги маҳсулотлар ҳам со-
тувчи корхоналар томонидан очиқ бир-
жа савдоларига қўйиб келинмоқда.

Ўзбекистон республика товар-хом 
ашё биржаси хориждаги элчихоналар 
билан биргаликда 8 та янги хорижий 
савдо майдончасини очди ва улар сони 
31 тага етди. Қозоғистонда эса илк бор 
биржанинг ваколатхонаси очилди. Хо-
рижий савдо майдончалари фаоллашу-
ви натижасида ўтган уч чоракда 600 дан 
зиёд янги норезидент мижоз аккредита-
циядан ўтказилди ҳамда 347 миллион 
АҚШ долларлик ташқи савдо битимла-
ри тузилди.

Президентимизнинг 2021 йил 17 
мартдаги “Юқори ликвидли ва моно-
пол товарларни сотиш жараёнларига 
бозор механизмларини жорий этишни 
давом эттириш чора-тадбирлари тўғ-
рисида”ги қарорига мувофиқ, хорижий 
савдо майдончалари орқали мамлака-
тимизга олиб келинаётган ушбу маҳсу-
лотларни темир йўл орқали ташишда 
ички тарифлар қўлланилмоқда.

Мазкур қарор ижросини таъмин-
лаш доирасида давлат харидлари ва 
юк ташиш соҳаларида шаффофликни 
таъминлаш мақсадида биржа томони-
дан давлат харидлари бўйича xarid.
uzex.uz ва электрон логистика бўйича 
e-logistika.uzex.uz порталлари ишга 
туширилган эди. Бунинг натижасида 
2022 йил январь-сентябрь ойларида 
давлат харидлари бўйича электрон 
савдо тизимида тузилган битимлар-
нинг умумий ҳажми ўтган йилнинг мос 
даврига нисбатан 3,7 марта ортиб, 
24,3 триллион сўмни ташкил қилди. 
Юк ташиш соҳасида шаффофликни 
таъминлаш ва соғлом рақобатни ри-
вожлантириш мақсадида ташкил этил-
ган e-logistika.uzex.uz электрон ло-
гистика савдо порталининг иш ҳажми 
ҳам ўсиб боряпти. Жумладан, жорий 
йил бошидан буён мазкур порталда 
8,4 миллиард сўмлик 5,1 мингдан зиёд 
шартнома тузилган.

Истиқбол режалари ҳақида гап кет-
ганда, аввало, янги электрон биржа 
савдолари ва клиринг тизимлар ишга 
туширилиши ҳамда давлат харидла-
ри ва авторақам савдо тизимларида 
янги сервислар жорий этилиши ку-
тилмоқда.

Кўриняптики, биржадаги савдолар 
очиқ-ойдинлик ва шаффофлик тамо-
йиллари асосида ўтказиб келинади, 
нархлар эса фақатгина талаб ва таклиф 
асосида шаклланади. Бу, ўз навбатида, 
тадбиркорларнинг товар ресурслари-
дан эркин фойдаланиш имкониятлари 
кенгайиши, ҳақиқий бозор нархлари 
шаклланиши ва соғлом рақобат ривож-
ланишига хизмат қилади.

Абдурауф ҚОРЖОВОВ,
иқтисодий шарҳловчи

ЭЛГА ²АМ ¯УТ ЕТКУРУР, 
²АМ БАРАКАТ

ТАРАҚҚИЁТ МЕЗОНЛАРИ

“Деҳқонки, дона сочар, ерни ёрмоқ била ризқ йўлин очар…  
Олам маъмурлиғи алардин, олам аҳли масрурлиғи алардин. Ҳар қаён 
қилсалар ҳаракат, элга ҳам қут еткурур, ҳам баракат...”.
Алишер Навоий ҳазратларининг “деҳқон зикрида” айтган бу 
таърифлари бугунги кун ғаллакори меҳнатига нисбат этилганда 
кўп ўхшашлик ва ҳамоҳангликлар кўзга ташланади. Уларнинг ризқ 
йўлидаги заҳматларидан бу йилги ғалла хирмони салмоғи янада 
оғирроқ тош босди. Бу элга ҳам, ўзларига ҳам қут-барака, маъмурлиғ 
келтиряпти. Энг  муҳими, ғаллачиликка ихтисослашган фермер 
хўжаликлари кундалик фаолиятига узоқ йиллар кутилган бозор 
тамойиллари кириб келди. Энди улар брокер, трейдерлар билан 
бевосита сўзлашадиган ва ишлашадиган бўлди.

ASKUG-Yur, ASKUG-Billing тизими  
газ истеъмоли ва ҳисобга олишни на-
зорат қилиш бўйича маълумотларни 
йиғиш ҳамда бошқарув тизимига бўл-
ган зарурат ва аҳоли орасида истеъ-
мол қилинган табиий газ учун дебитор 
қарздорлар сони кўпайиб кетгани боис, 
яратилган эди. 

Энергия назоратида ишончли ҳисоб 
юритилиши сарф-харажатларни аниқ-
лашнинг асосий кўрсаткичи ҳисобла-
ниб, тежамкорликка эришишга хизмат 
қилади. Реал вақт режимида масофа-
дан бошқариш имкониятини беради-
ган “ақлли” ҳисоблаш воситаларида 
аниқлик даражаси юқори. Бу сарф-ха-
ражатни ўлчаш, маълумотларни йи-
ғиш ва қайта ишлаш босқичида инсон 
омили ҳамда унинг иштирокини мини-
маллаштиради. Энг муҳими, тежамкор 
технологиялар жараёнда энергия ман-
баларининг ўйламай ишлатилиши, ат-
мосферага зарарли иссиқхона гази чи-
қишининг ҳам олдини олади. 

ЯНГИЧА ЁНДАШУВЛАР

ASKUG-Yur, ASKUG-Billing 
ҲАМ СОҲА, ҲАМ АҲОЛИ УЧУН ҚУЛАЙ

Шавкат СОБИРОВ, 
Газ назорати ва ҳисобининг 
автоматлаштирилган 
тизими лойиҳасини жорий 
қилиш дирекцияси филиали 
директори

2020 йил 24 сентябрда Президенти-
мизнинг “Табиий газ назорати ва ҳисоби-
нинг автоматлаштирилган тизимини жо-
рий этиш” лойиҳасини амалга оширишга 
доир қўшимча чора-тадбирлар тўғри-
сида”ги қарори қабул қилинган бўлиб, 
унинг ижроси юзасидан амалга оширил-
ган ишлар ҳам соҳа, ҳам аҳоли учун бир 
қанча қулайликлар яратди. 

Айтиш жоиз, рақамли технологиялар 
аҳолига табиий газ етказиб бериш тизи-
мида ҳам ўз самарасини бериб улгурди. 
Бунда хизмат кўрсатиш сифати ҳамда 
унумдорлик сезиларли равишда ош-
моқда. Табиий газ истеъмолини назорат 
қилишнинг автоматлаштирилган ҳисоб-
га олиш тизими — ASKUG-Yur, ASKUG-
Billing “on-line” ва “off-line” режимларида 
ишлайди. 

Мазкур тизимни жорий этиш бос-
қичма-босқич амалга оширилмоқда. 
2020 йил май ойидан бошлаб респуб-
ликамизнинг барча ҳудудларида, жум-
ладан, Тошкент шаҳрида ҳам “Табиий 
газ назорати ва ҳисобининг автомат-
лаштирилган тизимини жорий этиш” 
лойиҳаси доирасида амалий ишлар 

бошлаб юборилган эди. Бугунга қадар 
327 минг 296 та истеъмолчилар хона-
донида замонавий ҳисоблагичлар бе-
пул ўрнатилди. 

Бундай ҳисоблагичларни ўрнатиш 
ишлари, аввало, “қизил”, сўнг “сариқ” 
ва “яшил” ҳудудларда амалга оширил-
моқда. Истеъмол ва қарздорлик юқо-
ри бўлган “қизил” ҳудудлар биринчи 
бўлиб қамраб олиниши газни йўқотиш 
ёки ўғирлаш ҳолатларига чек қўйиш 
имконини берди. Кимдир ҳисоблагични 
тармоқдан ажратиб қўйса ҳам дарров 
пайқаш мумкин. Бу албатта, ноқонуний 
ишлатиш ҳолатларини бартараф этади. 

Маълумки, электр энергияси ва та-
биий газ аҳоли эҳтиёжлари қаторидаги 
энг муҳим манба ҳисобланади. Ушбу 
ресурсларни назорат қилиш, улардан 
оқилона фойдаланиш самарадорлиги-
ни ошириш эса долзарб вазифалардан 
бири бўлиб қолмоқда.  

Илгари газ қазиб олиш қудуқлари-
нинг чуқурлиги тахминан 1000-1500 
метрни ташкил этиб, ресурслар табиий 
равишда олинган бўлса, бугунга келиб, 
газ конлари 4000 метрдан кўпроқ чуқур-
ликда жойлашган ва ишлаб чиқариш 
жараёни кўп ҳолларда механик ёки газ 
тортиб олувчи ускуналар ёрдамида 
амалга оширилмоқда. Рақамлар табиий 
газ истеъмолини назорат қилувчи сама-
рали, янги тизимга эҳтиёж борлигини 
кўрсатади. Табиий газ манбаларидан 
оқилона фойдаланишга йўналтирилган 

янги ҳисоблаш тизимини ишлаб чиқиш, 
автоном ва реал вақт режимида масо-
фадан бошқариш ушбу муаммонинг 
ягона ечими саналади.

“Ақлли” газ ҳисоблагичлар тизим-
да янги даврни бошлаб берди дейиш 
мумкин. Жумладан, аҳолига узлуксиз 
газ етказиб бериш орқали кафолатли 
хизмат таъминланиб, газ қувурларидаги 
йўқотишларни аниқлаш ва уни барта-
раф этиш имкони яратилди. Энг муҳи-
ми, соҳадаги катта муаммолардан бири 
бўлиб турган истеъмолчилардаги мав-
жуд қарздорликлар ва уларни ундириш 
билан боғлиқ ҳолатлардаги қийинчилик-
лар барҳам топди. Шунингдек, табиий 
газдан ноқонуний фойдаланишларнинг 
олди олинмоқда.  

Авваллари қарздорлик масаласини 
ҳал қилиш, ҳисоблагичлар кўрсаткичла-
рини солиштириш ва қарзларни тўлат-
тириш учун ҳар ойда қанчадан-қанча 

инспектор уй хўжаликларини айланиб 
чиқишга мажбур бўларди. Энди бундай 
оворагарчиликларга ҳожат йўқ. Инсон 
омилисиз ҳисоблагич кўрсаткичларини 
қайд этиб, қарздорлик мавжуд бўлганда 
тармоқдан ажратиш, тўлангандан кейин 
эса қайта улашнинг автоматлаштирил-
ган механизми соҳа ходимлари учун 
ҳам бир қанча енгиллик яратди. “Ақлли” 
ҳисоблагичлар истеъмолчиларнинг тў-
лов интизомини ҳам яхшиламоқда. 

Вақтида амалга оширилмаган тўлов, 
газ таъминоти тизимидан автоматик ре-
жимда узиб қўйилишига сабаб бўлади. 
Шу боис, фойдаланувчиларда ҳушёр-
лик ортди. Энди ҳар бир абонент газ 
ҳисоби бўйича барча маълумотларни 
ўзининг мобиль телефони орқали қабул 
қилади ва ёқилғи учун тўловларни кун-
нинг исталган вақтида тўлаб боради. 

ASKUG-Billing дастурнинг биринчи 
босқичида пул тушумининг динамикаси 

ҳар 15 сонияда янгилинади. Бунда қай-
си тўлов тизимидан қанча пул тушгани 
шу вақт оралиғида кўрсатиб берилади. 
Иккинчи босқичида эса, “ақлли” газ ҳи-
соблагичларидан аҳоли хонадонларига 
юборилаётган газ миқдорини белгилан-
ган графикалар асосида ҳар 3 сонияда 
қанча газ истеъмол қилинаётганлигини 
кўрсатиб туради. Бу эса истеъмолчилар-
дан ортиқча пул маблағлари йиғилиши-
нинг олдини олади. Шунингдек, тўланган 
маблағга қараб газ истеъмол қилиш им-
конини беради. Эътиборли жиҳати шун-
даки, тизим шаффофликни таъминлаш, 
коррупция ҳолатларининг олдини олиш-
га ҳам муносиб ҳисса қўшмоқда.  

Соҳани рақамлаштиришнинг ўзига 
хос афзалликларидан яна бири шуки, 
тежаб қолинган ресурс чекка ҳудуд-
ларга йўналтирилади. Мисол тариқа-
сида айтадиган бўлсак, Янгиҳаёт ва 
Сергели туманларида газ тақсимлаш 
қурилмалари эстетик жиҳатдан тар-
тибга келтирилиб, газ етказиб бериш-
да демонтаж ишлар олиб борилмоқда.  
Хусусан, Янгиҳаёт туманида юқори 
ҳамда ўрта босимли газ қувурларини 
қамраб олувчи 19 та замонавий газ ҳи-
соблагич белгиланган тартибда ўрна-
тилди. Ўрнатилган “ақлли” газ ҳисоб-
лагичлардан тежаб қолинган энергия 
олис, табиий газ етиб бормаган ҳудуд-
ларга етказиб берилди. 

Юртимизда ASKUG тизимининг жо-
рий этилиши 5 босқичдан иборат бўлиб, 
уларнинг учтаси тизимда татбиқ этилган. 
Бунинг натижасида, табиий газни ташиш 
ва етказиш назорати таъминланди. Айни 
пайтда, “Ҳудудгазтаъминот” АЖ улгуржи 
истеъмолчилари юридик шахслар ва аҳо-
лини қамраб олувчи тўртинчи ва бешин-
чи босқичга чиқмоқда. Ушбу лойиҳада 3,5 
миллиондан ортиқ “ақлли” газ ҳисобла-
гичларини ўрнатиш режалаштирилган бў-
либ, бугунга қадар  3 миллион 328 мингга 
яқин “ақлли” ҳисоблагичлар ўрнатилди. 

Газ таъминотида мазкур дастурлар-
нинг ишга туширилиши таъминотчи учун 
ҳам, истеъмолчи учун ҳам бир қатор қу-
лайликларни яратиб берди. Эндиликда 
истеъмолчи қаторлашиб навбатда ту-
риб тўловни амалга ошириш ўрнига иш-
хонаси ёки уйидан туриб “click” тизими 
орқали истеъмол қилинган газ учун тў-
ловни амалга ошира олади. Ўз ўрнида, 
таъминотчи ташкилот ҳам истеъмолчи-
дан қарздорликни ундириш учун вақт 
сарфламайди. 

Турли текширув жараёнлари ва 
олдинги тўлов квитанцияларини 
йиғиш, тегишли ташкилотларга 
бетиним қатнаш ҳамда соатлаб 
навбат кутиш каби ҳолатлар 
барчамиз учун таниш. Бугунги 
ахборот технологиялари 
замонида рақамли тизим 
коммунал соҳада ҳам ўз аксини 
топди. Бунинг натижасида 
хизмат кўрсатиш ва унумдорлик 
сезиларли даражада ошиб 
бормоқда. 

РЕЙТИНГ ДАВРА СУҲБАТИ

Тадбирда Сенатнинг Ахборот сиё-
сати ва давлат органларида очиқлик-
ни таъминлаш масалалари қўмитаси 
раиси ўринбосари Ф.Боқиев, Журна-
листлар уюшмаси раиси О.Ўсаров 
ва бошқалар сўнгги йилларда мам-
лакатимизда оммавий ахборот воси-
таларининг қонуний манфаатларини 
ҳимоя қилишни кучайтириш, улар 
фаолиятини ҳар томонлама қўллаб-
қувватлаш, соҳани ривожлантириш 
борасида кенг қамровли ишлар амал-
га оширилаётганини таъкидлади. 
Президентимизнинг 2022 йил 27 июн-
даги “Оммавий ахборот воситаларини 
қўллаб-қувватлаш ва журналистика 
соҳасини ривожлантириш чора-тад-
бирлари тўғрисида”ги қарори билан 
бу борадаги ишлар янги босқичга кў-
тарилгани қайд этилди.

Соҳада таъсирчан норматив-ҳу-
қуқий ҳужжатлар қабул қилиниши 
ҳамда амалга оширилган ислоҳот-
лар натижасида оммавий ахборот 
воситалари сони кескин ўсди. Ҳозир-
ги кунда республикамизда 2082 та 
оммавий ахборот воситаси фаолият 
кўрсатяпти. Жумладан, 629 та газе-
та, 587 та журнал, 19 та ахборот-
нома-бюллетен, 78 та телеканал,  
37 та радиоканал, 5 та ахборот агент-
лиги, 727 та интернет нашр мамла-
катимизда ва дунёда рўй бераётган 
янгиликларни кенг жамоатчиликка 

Ҳокимият органлари 
ваколатларининг чеклангани

Ҳокимият органлари ваколатларининг 
чеклангани индикаторида Ўзбекистон 
2021 йилга нисбатан 7 поғона кўтарилиб, 
114-ўринни қайд этди.

Ҳукуматнинг парламент олдида ҳи-
собот бериш тартиби киритилгани, 
маъмурий ислоҳотлар, жамоатчилик 
назорати механизмларини янада та-
комиллаштириш каби чора-тадбир-
ларнинг ўз вақтида самарали амалга 
оширилиши мамлакатимизнинг жаҳон 
ҳамжамиятидаги ўрнига ижобий таъси-
рини кўрсатмоқда.

Қонунларга риоя қилиш

Қонунларга риоя қилиш индикаторида 
Ўзбекистон нуфузи 104-ўриндан 99-ўрин-
га кўтарилган.

Бунда ҳукумат қарорлари самарали 
амалга оширилишини таъминлаш, қа-
рорлар ножўя таъсирларининг олдини 
олиш, маъмурий тартиб-таомилларга 
риоя қилиш, мулк ҳуқуқи дахлсизлиги-
ни таъминлаш каби соҳаларда амал-
га оширилаётган ишлар ижобий баҳо-
ланган.

Фуқаролик одил судлови

Фуқаролик одил судлови индикатори-
дан кўрсаткичларимиз 3 поғонага ўсиб, 
75-ўринга кўтарилган.

Одил судлов ва суд қарорлари ижро 
этилиши, аҳолининг судлар орқали ўз 
ҳуқуқларини рўёбга чиқариш имкония-
тидан фойдаланиши, судларнинг  давлат 
органлари таъсиридан холилиги, улар 

 томонидан процессуал муддатларга 
риоя қилиниши ва қарорларининг лозим 
даражада ижро этилиши ва аҳолининг 
суд қарорлари холислигидан қаноатла-
ниши каби соҳаларда амалга ошири-
лаётган чора-тадбирлар рейтингдаги ўр-
нимизни оширишга фаол хизмат қилган.

Коррупциядан холилик

Коррупциянинг мавжуд эмаслиги ин-
дикатори бўйича рейтингдаги ўрнимиз 
2 поғона ўсган ва 66-ўринни қайд этган.

Давлат харидлари соҳасида очиқлик 
ва рақобат муҳити яхшилангани, лицен-
зия бериш жараёнида шаффофлик орт-
гани, коррупциянинг олдини олиш бўйича 
қабул қилинган комплекс чоралар мазкур 
индикаторда давлатимиз нуфузини оши-
ришга ҳисса қўшган.

Aсосий ҳуқуқларнинг 
таъминлангани

Aсосий ҳуқуқларнинг таъминлангани 
индикатори рейтингидаги ўрнимиз 2 по-
ғона, яъни 109-ўриндан 107-ўринга кўта-
рилган.

Ҳуқуқни муҳофаза қилувчи органлар 
томонидан қийноқлар ва асоссиз ушлаб 
туриш ҳолатлари, фикр ва сўз эркинли-
гидан фойдаланган фуқаролар ва жур-
налистларга нисбатан босим ўтказиш, 
шахсий ҳаётга ўзбошимчалик билан 
аралашиш каби ҳолатларни бартараф 
этишга қаратилган чора-тадбирлар, 
шунингдек, фуқаролик жамияти инсти-
тутлари ривожлангани ва асосий меҳ-
нат ҳуқуқларининг (иш ҳақи, иш вақти, 
мажбурий меҳнат ва бошқалар) таъмин-
лангани кўрсаткичларимизнинг ўсишига 
сабаб бўлган асосий омиллардан бири 
ҳисобланади.

Жиноий одил судлов

Жиноий одил судлов индикатори 
индексидаги ўрнимиз 2 поғонага ўсиб, 
65-ўринга чиққан. 

Ҳокимият институтларининг 
шаффофлиги (очиқлиги)

Ҳукумат очиқлиги индикатори дои-
расида мамлакатимизнинг индексдаги 
ўрни 122-ўринда сақланиб қолган. 

Мазкур индикатордаги кўрсаткичларда 
маҳаллий давлат ҳокимияти органлари 
очиқлиги ва маҳаллий ижро органлари то-
монидан фуқаролар ахборот олиш ҳуқуқи 
таъминлангани, фуқароларнинг маҳаллий 
даражадаги қарорларни қабул қилиш жа-
раёнидаги иштироки, мансабдор шахслар 
хатти-ҳаракатлари устидан шикоят бериш 
механизмларидан самарали фойдалани-
лиши каби соҳаларда амалга оширилаёт-
ган ислоҳотлар катта аҳамият касб этади.

Тартиб ва хавфсизлик

Тартиб ва хавфсизлик индикаторида 
ҳам мамлакатимиз кўрсаткичи 16-ўринда 
қолган.

Таъкидлаш жоиз, мамлакатимизнинг 
устувор халқаро рейтинг ва индекс-
лардаги ўрнини яхшилашга доир чора-
тадбирлар ўз самарасини бериб, дав-
латимизнинг халқаро ҳамжамиятда ўз 
нуфузини оширишга хизмат қилмоқда. 
Шу боис, мазкур чора-тадбирларнинг 
самарали амалга оширилишини таъмин-
лаш мақсадга мувофиқ.

Дилафрўз СЎФИЕВА,
Адлия вазирлигининг 

Халқаро рейтинг ва 
индекслар билан ишлаш 

бошқармаси бошлиғи

ªЗБЕКИСТОННИНГ НУФУЗИ 
ХАЛ¯АРО МИ¯ЁСДА ОШМО¯ДА

Бошланиши 1-бетда

СªЗ ЭРКИНЛИГИ ВА 
¯ОНУНЧИЛИК АМАЛИЁТИ

ИСЛОҲОТЛАР САМАРАДОРЛИГИНИ 
ТАЪМИНЛАШДА БОШ ОМИЛ

Олий Мажлис Сенатида Журналистлар уюшмаси билан 
ҳамкорликда “Янги Ўзбекистон журналистикаси: сўз эркинлиги ва 
қонунчилик амалиёти” мавзусида давра суҳбати бўлиб ўтди. Унда 
сенаторлар, депутатлар, Ахборот ва оммавий коммуникациялар 
агентлиги, Журналистлар уюшмаси масъуллари ҳамда оммавий 
ахборот воситалари вакиллари иштирок этди. 

тезкор, холис етказаётир. Айниқса, 
хусусий медиалар ва блоглар ҳаё-
тимиздан кенг ўрин эгаллаб бораёт-
гани натижасида ислоҳотларга тўсиқ 
бўлаётган камчилик ва муаммолар 
матбуот саҳифаларида ва ижтимоий 
тармоқларда дадил кўтариб чиқилиб, 
ўз вақтида ҳал этилмоқда. 

Бундан ташқари, давлат органла-
ри ва ташкилотларининг фаолияти 
очиқлигини таъминлаш, шунингдек, 
жамоатчилик назоратини самарали 
амалга ошириш борасида изчил иш 
олиб бориляпти. Бунинг натижаси-
да 35 та ижтимоий аҳамиятга молик 
маълумотларни давлат органлари 
расмий веб-сайтлари ва очиқ маълу-
мотлар порталида очиқлаб бориш жо-
рий қилинди.

Бу чора-тадбирлар юртимизда де-
мократик ислоҳотларни чуқурлашти-
риши баробарида, халқаро рейтинг 
ва кўрсаткичларда ҳам мамлакати-
миз нуфузини мустаҳкамламоқда. 
Хусусан, “Чегарасиз репортёрлар” 
халқаро ноҳукумат ташкилоти томо-
нидан тузиладиган Сўз эркинлиги 
индексининг 2022 йилги рейтинги-
да Ўзбекистон ўз кўрсаткичларини  
24 позицияга яхшилади.

Тадбирда бу йўналишдаги исло-
ҳотларда собитқадамлик, бардавом-
лик муҳим экани алоҳида қайд этилди 
ва соҳани янада ривожлантириш учун 

бир қатор вазифаларни ҳал этиш ло-
зимлиги таъкидланди. Хусусан, ме-
диа соҳасини янада ривожлантириш 
учун оммавий ахборот воситалари 
ва журналистларнинг иш фаолия-
тида учраётган турли тўсиқларни 
бартараф этиш лозим. Шу мақсадда 
оммавий ахборот воситалари ва жур-
налистларнинг фаолиятига тўсқинлик 
қилганлик ёки аралашганлик учун жа-
вобгарлик масаласи Конституциявий 
қонун лойиҳасига киритилаётганига 
тўхталиб ўтилди.

Бундан ташқари, давра суҳбатида 
давлат органлари ва ташкилотлари-
нинг очиқлик бўйича амалга ошираёт-
ган ишлари самарадорлиги ва нати-
жадорлигини баҳолашга қаратилган 
очиқлик индекси жорий этилгани қайд 
этилди. Бу йўналишдаги ишлар ва 
кўрилаётган чоралар ижроси бўйича 
давлат органлари ва ташкилотлари-
нинг биринчи раҳбарлари ҳисобот-
лари ҳар ярим йилда Олий Мажлис 
Сенати мажлисларида эшитилиши 
кўзда тутилган.

Шу билан бирга, қонунчиликдаги 
муҳим ўзгаришлардан бири сифати-
да Маъмурий жавобгарлик тўғриси-
даги кодексда давлат ҳокимияти ва 
бошқаруви органлари фаолиятининг 
очиқлиги тўғрисидаги қонунчиликни 
бузганлик учун мансабдор шахслар-
га нисбатан жавобгарлик белгиланга-
ни ҳам муҳокама қилинди.

Тадбирда оммавий ахборот во-
ситалари вакилларини қизиқтирган 
саволларга атрофлича жавоб қай-
тарди. 

Баҳор ХИДИРОВА,
“Янги Ўзбекистон” мухбири

РАҚАМЛИ ТЕХНОЛОГИЯЛАР АҲОЛИГА ТАБИИЙ ГАЗ 
ЕТКАЗИБ БЕРИШ ТИЗИМИДА ҲАМ ЎЗ САМАРАСИНИ 
БЕРИБ УЛГУРДИ. БУНДА ХИЗМАТ КЎРСАТИШ СИФАТИ 
ҲАМДА УНУМДОРЛИК СЕЗИЛАРЛИ РАВИШДА 
ОШМОҚДА. ТАБИИЙ ГАЗ ИСТЕЪМОЛИНИ НАЗОРАТ 
ҚИЛИШНИНГ АВТОМАТЛАШТИРИЛГАН ҲИСОБГА 
ОЛИШ ТИЗИМИ — ASKUG-YUR, ASKUG-BILLING 
“ON-LINE” ВА “OFF-LINE” РЕЖИМЛАРИДА ИШЛАЙДИ. 

Туркий халқларнинг муштарак ёд-
горлиги саналган Ўрхун-Энасой оби-
далари, Маҳмуд Кошғарийнинг “Де-
вону луғотит-турк” асари ва бошқа 
кўплаб маънавий меросимиз аждод-
ларимизнинг нақадар юксак ақл-за-
коват, салоҳият ва идрок соҳиби бўл-
ганидан дарак беради. Халқларимиз 
даҳоси тимсоли бўлган “Гўрўғли”, “Ал-
помиш”, “Дада Қўрқут”, “Манас”, “Эди-
гей” сингари қаҳрамонлик эпослари 
асрлар оша инсониятни мардликка, 
ватанпарварликка, олижанобликка ун-
даб келмоқда.

Муқаддас заминимиздан етишиб 
чиққан Форобий, Абу Райҳон Беруний, 
Ибн Сино, Маҳмуд Замахшарий, Юсуф 
Хос Ҳожиб, Жалолиддин Румий, Юнус 
Эмро, Имодиддин Насимий, Муҳаммад 
Фузулий, Насириддин Тусий сингари 
олим ва мутафаккирлар нафақат турк 
дунёси, балки жаҳон цивилизациясига 
бебаҳо ҳисса қўшган.

Ҳозирги кунда туркий тилли давлат-
лар ўртасида ҳар томонлама ҳамкорлик 
тобора ривожланмоқда. Давлатимиз 
раҳбарининг очиқлик, амалий ва конст-
руктив шерикликка қаратилган ташқи 

Бозорларда балиқлар тури, сони ва 
сифати ҳам ошиб боряпти. Авваллари 
хўжаликларда оқ ва чипор дўнгпешо-
на, карп сингари балиқларнинг айрим 
турларигина саноат даражасида етиш-
тирилган бўлса, кейинги йилларда хо-
риждан импорт қилинадиган форель, 
лосос ва Африка лаққаси каби турлар-
ни ўзимизда кўпайтириш бошланди. 
Ҳудудларда сунъий кўллар, балиқчи-
лик хўжаликлари сони ортиб, тармоққа 
янгича технологиялар кириб келмоқда. 
Инновацион усулларда балиқ етишти-
риш оммалашяпти. 

Ушбу жараёнларнинг илмий асос-
ларини яратиш, замонавий техно-
логияларини ишлаб чиқиш эса Ба-
лиқчилик илмий-тадқиқот институти 
зиммасида. Бу ерда олимлар истиқ-
болли янги турларни ўрганиб, юрти-
миз шароитига мослаштириш, бош-
қача айтганда, маҳаллийлаштириш, 
озуқа базаларини яратиш бўйича дои-
мий изланишда. 

Ана шундай тадқиқотларнинг бири 
ўн йилдан ортиқ давом этди. 2009 йил-
да институтга чавоқ ҳолатида олиб 
келинган қимматбаҳо балиқ турлари-
дан бири — сибирь осётрини маҳал-
лийлаштириш ишлари осон кечмади. 
Узоқ вақт изланиш ва тажрибалардан 
сўнг, ниҳоят, осётр балиғини Ўзбекис-
тон иқлимига тўлиқ мослаштиришга 
эришилди. Янги турни маҳаллий ша-
роитда сунъий кўпайтиришнинг илмий 
асослари яратилиб, озиқлантириш ва 
ўстиришнинг биологик ҳамда техноло-
гик тамойиллари ўзлаштирилди. Ҳатто, 
балиқ уруғларидан чавоқ етиштириш 
йўлга қўйилди. 

— Сибирь осётри юртимиз маҳал-
лий ихтиофаунасида мавжуд бўл-
маган, мутлақо янги тур саналади, 
— дейди Балиқчилик илмий-тадқиқот 
институти директори Абдулла Қурбо-
нов. — У осётр балиқлари оиласига 

ИЛМ-ФАН ВА ИШЛАБ ЧИҚАРИШ

мансуб  бўлиб, асосан, Сибирь атро-
фидаги, Обь ва Енисей дарёларида 
учрайди. Асрлар давомида ўша ҳудуд 
ва ўша иқлимдаги сувга мослашган эн-
демик тур ҳисобланади. Шу боис, ўзи 
яшаб турган ҳудуддан бошқа жойга 
олиб борилганда, фойдали кўрсаткич-
ларини етарлича намоён қила олмас-
лиги мумкин. Яъни балиқларнинг яшаб 
қолиши, кўпайиши, озуқа ҳазм қилиши 
бевосита ўзлари ўрганган сув муҳитига 
мослашган бўлади. Масалан, Сибир-
даги дарёларда сув ҳарорати, гидро-
кимёвий ҳолати, мавжуд озуқа базаси 
бошқача бўлгани сабабли у ердаги 
балиқлар яшаш тарзи ҳам шунга яра-
ша. Ушбу балиқлар репродуктив хусу-
сиятларини сақлаб қолиши учун қулай 
муҳит яратиб берилиши керак. Ваҳо-
ланки, бизнинг иқлим совуқ ҳудудлар-
никидан фарқ қилади. Ёз ойлари иссиқ, 
қишда эса сув деярли музлаб қолади. 
Шу боис, осётр балиғини мутлақо янги 
ҳудудга олиб келиб боқиш осон кечма-
ди ва бу тадқиқотларнинг узоқ давом 
этишига сабаб бўлди. 

Тўлиқ 
маҳаллийлаштирилган 

технология

Маълумотларга кўра, мамлакати-
мизда балиқчиликни саноат асосида 
ривожлантириш 1930-йиллар охирида 
бошланган. Ўша вақтда асосан, ма-
ҳаллий балиқ турлари овланган. 1961 
йилда эса Хитойдан оқ дўнгпешона, оқ 
амур, тарғил дўнгпешона каби ўсим-
ликхўр балиқлар келтирилиб, иқлимга 
мослаштирилган. Бу балиқчилик соҳаси 
ривожланишига туртки берди. 

Ҳозирги кунда хўжаликларда етиш-
тирилаётган турларнинг 60-70 фоизи 
ўсимликхўр балиқлардир. Осётр илиқ 
сувда яшаб кўпайишга мослашган 

 балиқлар сирасига киради. Уларнинг 
бошқа ҳудудларга мослашиши осон 
эмас. Аммо яхши шароитда тез семи-
ради ва гўшти мазали бўлгани сабабли 
энг харидоргир турлардан ҳисоблана-
ди. Дунё бўйича бир йилда ўртача 100 
минг тоннадан зиёд ушбу турдаги ба-
лиқ етиштирилади. Қирқ олти мамлакат 
осётр балиғини етиштириш билан шу-
ғулланиб келади. Улар орасида Хитой, 
Россия ва Узоқ Шарқ мамлакатлари 
анча илғор. Ўтган асрнинг 80-90 йилла-
ридаёқ жаҳон мамлакатларида осётр 
балиғини маҳаллийлаштириш техноло-
гиясини ишлаб чиқариш бошланган.

Бизда эса бу балиқ тури шу кунга-
ча асосан, ташқаридан олиб келинган. 
Маҳаллий саноатда оммавий тарзда 
етиштирилмаган. Чунки осётр юртимиз 
иқлимига мослаштирилмаган ва балиқ 
чавоқлари етарли даражада эмасди.  
Тўғри, майда осётр балиғи айрим ху-
сусий тадбиркорлар томонидан кичик 
ҳажмда кўпайтирилгани ҳам бор гап. 
Аммо бу технология оммавий тарзда 
йўлга қўйилмаган. Шунингдек, бу тур-
даги балиқ уруғини ташқаридан сотиб 
олиб, кўпайтиришга уринганлар ҳам 
бўлган. Бунинг учун хориждан мутахас-
сис чақириб, сунъий уруғлантиришга 
вақт ва катта маблағ талаб этиларди. 

Кўп йиллик тадқиқотлардан кейин 
олимларимиз яратган янги технология 
эса озуқа базасидан тортиб, сунъий кў-
пайтиришгача бўлган жараёнларнинг 

барчасини маҳаллий шароитда амалга 
оширишни назарда тутади. Ҳатто, бу 
борада маҳаллий мутахассислар тайёр-
ланди. Кейинги босқичларда жойларга 
чиқиб, фермерларга технологияни ўрга-
тиш йўлга қўйилади. Барча ҳудудларда 
семинарлар ташкил этилади.

Балиқларни инкубацияда 
кўпайтириш — янгича 

ёндашув

Шундай қилиб, юртимиз ихтиофау-
насида янги балиқ тури пайдо бўлди. У 
минтақамиз иқлим шароитига мослаш-
тирилди ва саноат усулида етиштири-
ладиган балиқ тури яна биттага кўпай-
ди. Мутахассисларнинг таъкидлашича, 
осётр хотиржамликни яхши кўради ва 

фаол йиртқич турга кирмайди. Кўпайиш 
жараёнида маҳаллий балиқларнинг 
яшаш шароитига ҳеч қандай таъсир 
кўрсатмайди. Аксинча, майда организм-
ларни ейиш орқали сувдаги табиий ба-
засидан фойдаланиш самарадорлиги-
ни оширади.

Тадқиқотнинг аҳамиятли томони, 
осётрни нафақат иқлим шароитимизга 
мослаштириш, балки тўлиқ маҳаллий 
имкониятлардан фойдаланган ҳолда 
озиқлантириш, кўпайтириш, сунъий ур-
читиш, истеъмол товари ҳолатига кел-
тириш бўйича тўлиқ цикл яратилди. 
Инкубация усулида сунъий кўпайтириш 
орқали уруғ ҳамда чавоқларини олишга 
ҳам эришилди. Институтнинг “Аквакуль-
туралардаги янги технологиялар” лабо-
раториясидаги ёпиқ айланма сув таъ-
миноти тизимида сунъий урчитишнинг 
оптимал технологияси ишлаб чиқилди.

— Маҳаллий шароитдаги аксарият 
балиқларимиз одатда май-июнь ойла-
рида кўпаяди, — дейди А.Қурбонов. 
— Сабаби, улар биологик жиҳатдан 
сув ҳарорати 18-20 даражадан ош-
гандагина табиий кўпайиш босқичига 
ўтади. Табиий кўлларимиздаги сув ҳа-
рорати ҳам айни шу пайтга келганда 
ошади, шу билан бирга, озуқа базаси 
пайдо бўлади ва шаклланади. Лекин 
осётр балиғининг кўпайиши учун бир 
оз бошқачароқ шароит керак. Бунинг 
учун сунъий сув ҳавзасидаги ҳарорат 
4-5 даражага туширилиб, шу ҳолат-
да маълум вақт ушлаб турилади, ке-
йин бир неча кун давомида ўртача 14 
даражагача етказиб олиниши зарур. 

Бизнинг иқлим шароитимизда бу ан-
чагина мураккаб жараён. Чунки сув 
ҳароратини бирданига ошириб ёки ту-
шириб юбориш имкони деярли йўқ ва 
бу салбий натижаларга олиб келади. 
Шу боис, биз ёпиқ айланма тизим яра-
тиш орқали осётрни сунъий кўпайти-
ришнинг технологик жараёнини ишлаб 
чиқдик. Бунда биринчи галда сув ҳа-
рорати текширилиб, маълум даражага 
туширилади, сўнг балиқ уруғи олина-
ди ва сув ҳарорати аста-секин кўтариб 
борилади. Ҳозирда мавжуд она балиқ-
лардан иккинчи ва учинчи наслларини 
ҳам Ўзбекистон шароитида етишти-
ришга эришилди. 

Она балиқ қорнидан чиққан уруғ 2-5 
кун давомида махсус аппаратларда 
инкубация қилинади ва шу уруғлардан 
личинка очиб чиқади. Вақт ўтган сари 
у катталашиб, чавоқ ҳолатига келади. 
Чавоқлар катталашгач эса товар ба-
лиққа айланади. Уларнинг оғирлиги 
5-10 килограммгача боради. Каттагина 
она балиқлардан тўлдирувчи тўдалар, 
улардан эса она балиқ тўдалари шакл-
лантирилади. Умуман, бу узоқ давом 
этувчи жараён бўлиб, урғочи балиқлар-
ни шакллантириш учун 8-10 йил вақт 
талаб этиларкан. 

Аммо интенсив аквакультурада ба-
лиқ товар маҳсулотга айланиши учун 2 
йил етарли. Уруғликдан олинадиган ча-
воқлар эса бир неча ойда сотувга тайёр 
бўлади. Яхши шароитда парваришлан-
ган балиқ умумий вазнининг 15-20 фои-
зини уруғи ташкил этади. Бу тахминан 
70 мингдан 800 минг донагача балиқ 
уруғи дегани. Сув яхши алмашлаб ту-
рилса ва кислородга бой бўлса, 1 метр 
куб майдонда 25-30 килограмм балиқ 
етиштириш мумкин. 

Гўшти, икраси, ҳатто, 
териси ҳам харидоргир

Аслини олганда, балиқчилик қишлоқ 
хўжалигининг энг сердаромад соҳа-
ларидан бири бўлиб, катта иқтисодий 
аҳамиятга эга. Ҳатто, 2022 йил БМТ 
Бош Ассамблеяси томонидан Халқаро 
кичик ҳажмли балиқчилик ва аквакуль-
тура йили, деб эълон қилинган. Маъ-
лумотларга кўра, дунё бўйича ҳар йили 
денгиз ва океанлардан бир неча ўн мил-
лион тонна балиқ овланади. Уларнинг 
бир қисми тўғридан-тўғри таом сифати-
да ишлатилса, қолгани қайта ишланиб, 
тузланган, дудланган, музлатилган ёки 
консерва ҳолида истеъмол қилинади. 
Балиқлардан қимматбаҳо балиқ мойи 
ва балиқ уни каби маҳсулотлар тайёр-
лаш ҳам оммалашган.

Осётр балиғи каттагина бўлгани 
боис, уни қайта ишлаш имконияти юқо-
ри. Юртимизда балиқчилик соҳаси ри-
вожланиб бораётганини ҳисобга олсак, 
буни йўлга қўйиш учун имкониятлари-
миз етарли. Давлатимиз раҳбарининг 
2022 йил 13 январдаги “Балиқчилик 
тармоғини янада ривожлантиришнинг 
қўшимча чора-тадбирлари тўғриси-
да”ги қарори билан ҳам соҳадаги тад-
биркорлар учун бир қатор имтиёзлар 
берилган.

Ҳозирча, осётр етиштиришни йўл-
га қўядиган фермерлар балиқ гўштини 
маҳаллий бозордан ташқари хорижга 
ҳам экспорт қилиши мумкин. Айниқса, 
осётр балиғидан олинадиган қора икра 
жаҳон бозорида қимматбаҳо ҳисобла-
нади, тансиқ егулик сифатида тановул 
қилинади.

Айрим давлатларда эса осётр ба-
лиғининг терисидан чарм сифатида 
ҳам фойдаланилади. Балиқнинг танга-
чалари бўлмаган, чиройли терисидан 
асосан, аёллар сумкалари тикилади. 
Келгусида юртимизда бу йўналишда 
ҳам ишлаб чиқаришни йўлга қўйиб, ҳу-
дудларда янги иш ўринлари яратиш 
мумкин.

Балиқчилик илмий-тадқиқот инсти-
тути олимлари кейинги босқичларда 
бу йўналишлар устида ҳам иш олиб 
бормоқчи. Ҳозир эса янги технология 
асосида 10 000 донадан кўпроқ балиқ 
личинкалари етиштирилди. Етишти-
рилган чавоқларнинг ҳудудлар иқлим 
шароитига мослашиши бўйича Хоразм 
ва Тошкент вилоятларидаги очиқ ҳав-
заларда илмий изланишлар олиб бо-
рилмоқда.

Қолаверса, осётр балиғи чавоқлари 
дастлаб Тожикистонга экспорт қилина 
бошланди. Жорий йил августь ойида 
имзоланган шартнома асосида инс-
титутда сунъий усулда кўпайтирилган 
осётр балиқларининг 1000 дона чавоғи 
қўшни давлатнинг “Аква Порс” корхона-
сига етказиб берилди. Мутахассислар-
нинг айтишича, мазкур балиқ турлари 
Тожикистон  балиқчилик тармоғи учун 
янги объект ҳисобланади. 

Яқин йилларда осётр балиғини етиш-
тиришни оммалаштириш балиқчилик 
соҳасида янги йўналишга айланиши 
кутилмоқда. Технология ҳудудларда 
маҳаллий ишлаб чиқарувчилар сони 
ортиши, аҳолига арзон ва сифатли ба-
лиқ маҳсулотлари етказиб бериш ҳамда 
экспортбоп маҳсулотлар турини кенгай-
тиришга хизмат қилади. 

Ирода ТОШМАТОВА,
“Янги Ўзбекистон” мухбири

АНЖУМАН

С¡ЙЛАСИН АФРОСИЁБУ, С¡ЙЛАСИН ¡РХУН ХАТИ...
Туркий тилли давлатларнинг муштарак фалсафаси, маданияти ва алоқалари 

Дунё тарихи, инсоният тараққиётида турли даврларда туркий 
халқлар томонидан асос солинган қадимий давлатлар, 
уларнинг маданияти ва маърифати алоҳида ўрин тутади. Бу 
салтанатларни бошқарган буюк сулолалар давлатни ҳақ ва 
адолат билан бошқаришга, илм-фан, меъморлик, маданият ва 
санъатни ривожлантиришга ҳаракат қилган.

сиёсати натижасида Янги Ўзбекистон 
дунёга тобора кенг очиляпти. 

Ўзбекистон халқаро ислом акаде-
миясида “Туркий тилли давлатларнинг 
фалсафаси, маданияти, алоқалари: 
тарих, бугун ва келажак” мавзусида 
III халқаро илмий-амалий симпозиум-
да ана шулар ҳақида сўз юритилди. 
Тадбир Мухтор Авезов номидаги Жа-
нубий Қозоғистон давлат универси-
тети, Ал-Форобий номидаги Чимкент 
университети ҳамда академик Бобо-
жон Ғофуров номидаги Хўжанд давлат 
университети билан ҳамкорликда таш-
кил этилди.

Симпозиумнинг бош мақсади халқа-
ро муносабатлар, туркий тилли давлат-
лар фалсафаси, маданияти, ҳамкорли-
ги ва хавфсизлиги масалалари, турдош 
фан йўналишларида туркий тилли дав-
латлар интеграцияси омиллари ҳамда 
қонуниятларини ўрганиш соҳасида тўп-
ланган тажрибани умумлаштиришдан 
иборат бўлди.

Анжуман аввалида жорий йил 
ноябрь ойида Самарқанд шаҳрида Тур-
кий давлатлар ташкилоти кенгашининг 
навбатдаги саммити бўлиб ўтиши, унда 

ёшлар муаммолари, “яшил” иқтисодиёт, 
рақамли технологиялар, таълим ва ма-
даниятни ривожлантириш масалалари 
муҳокама қилиниши кўзда тутилгани 
қайд этилди.

— 2022 йил 29 июль куни Ўзбекис-
тон Президентининг “Туркий давлатлар 
билан туризм соҳасидаги ҳамкорликни 
жадал ривожлантириш чора-тадбирла-
ри тўғрисида”ги қарори қабул қилиниши 
туризм ривожини янги босқичга олиб 
чиқиш учун амалга оширилиши лозим 

бўлган навбатдаги вазифаларни бел-
гилаб берди, — дейди Академиянинг 
“Халқаро муносабатлар ва ижтимоий 
фанлар” кафедраси мудири Муҳаммад-
олим Муҳаммадсидиқов. — Хусусан, 
ташкилотга аъзо мамлакатлар эъти-
борини юртимизнинг тарихий маданий 
меросига қаратиш ҳамда умумий ма-
даний меросимизни барча аъзо ва ку-
затувчи давлатлар тилларида тарғиб 
этиш, туристик маҳсулот ва хизмат тур-
ларини диверсификация қилиш, зиёрат 

 туризми учун қулай муҳит яратиш ту-
ризм соҳасидаги ҳамкорликни мустаҳ-
камлаш баробарида, минтақанинг ту-
ристик жозибадорлигини ҳам оширади.

Тадбирда халқаро муносабатлар, 
ижтимоий-сиёсий, илмий-назарий жи-
ҳатдан долзарб аҳамият касб этадиган 
алоқаларга оид масалалар ҳақида сўз 
борди. Бундан ташқари, туркий тилли 
давлатлар фалсафаси, маданияти, та-
рихининг янги қирралари, ҳамкорликни 
ривожлантиришнинг ижтимоий, сиёсий 
жиҳатларига таъсир этувчи омиллар 
каби илмий-назарий масалалар муҳо-
кама қилинди.

— Туркий цивилизация Буюк ипак 
йўлининг марказий қисмида юзага 
келган. Туркий халқларнинг тиллари 
ривожи масаласи ҳозирги замонда 
долзарб ва аҳамиятлидир, — дейди 
фалсафа фанлари доктори, профес-
сор Бахтиёр Каримов. — Минг йил-
лар давомида туркий тил ягона бўлиб 
келган. Гарчи, ягона туркий тилнинг 
шеваларга бўлиниши ўрта асрларда 
бошланган бўлса-да, фақат ХХ асрда 
алоҳида тиллар даражасидаги тафо-
вутлар вужудга келди. Бу бўлиниш жа-
раёнида ХХ асрнинг биринчи чорагида 
туркий дунё бирлиги учун авж олган 
ҳаракат қатағон сиёсати орқали тор-
мор қилингани ҳал қилувчи аҳамиятга 
эга бўлди. Асрлар давомида тарихан 
шаклланган ва туркий тил номи билан 
маълум бўлган тилни туркий халқлар 

учун умумий адабий тил  сифатида иш-
латиш ҳаракати қатағонлар натижаси-
да тугатилди. 

Симпозиумда “Туркий халқларнинг 
тиллари ривожи масалалари”, “Миллий 
маданиятнинг олий намунаси”, “Ўрта 
Осиё ва Қозоғистон халқлари сиёсий 
маданияти”, “Венгрия ва Туркий давлат-
лар ташкилоти муносабатлари”, “Тур-
кий давлатлар ташкилоти доирасидаги 
фаолият — давлат имижининг етакчи 
омили сифатида” каби мавзуларда 
маърузалар тингланди.

Мунозаралар давомида биргалик-
да илмий изланишлар қилиш, бугунги 
даврдаги долзарб масалаларнинг сама-
рали ечимларини ҳамкорликда ишлаб 
чиқиш зарурати қайд этилди.

Анжуман хулосасига кўра, туркий 
халқларда буюк аждодларга нисбатан 
ҳурмат-эҳтиром, уларнинг бой илмий 
меросини ўрганишга қизиқиш ҳамиша 
юқори бўлган. Бу каби халқаро симпо-
зиумлар эса тарихий, маданий ва ил-
мий йўналишларда ўзаро муносабат-
ларни сифат жиҳатидан янги босқичга 
олиб чиқиб, мавжуд жуда катта имко-
ният ҳамда салоҳиятдан тўлиқ ва унум-
ли фойдаланиш учун мустаҳкам замин 
яратиши шубҳасиз.

Мухтасар 
ТОЖИМАМАТОВА,

“Янги Ўзбекистон” мухбири

БАЛИ¯ЧИЛИК САНОАТИДА ЯНГИ ТУР

Инсон организмининг фойдали элементларга бўлган талабини 
қондиришда балиқ маҳсулотларининг ўрни беқиёс. Тез ҳазм 
бўлувчи ва парҳезбоп маҳсулотга бўлган талаб, айниқса, сўнгги 
йилларда — соғлом овқатланиш масаласи кун тартибига 
чиқиб бораётган даврда янада ошиб бормоқда. Юртимизда 
мавжуд талабни қондириш борасида амалга оширилаётган 
ишлар кўлами ҳам оз эмас. Биргина жорий йилнинг 9 ойи 
давомида мамлакатимизда 140 минг тоннадан кўпроқ балиқ 
етиштирилган бўлиб, ўтган йилнинг шу даврига нисбатан 
сезиларли ўсиш кузатилган.

СЎНГГИ ЙИЛЛАРДА 
ЭСА УЛУҒЛАРИМИЗ 
ЯНГИ ЎЗБЕКИСТОНДА 
АРДОҚЛАНИБГИНА 
ҚОЛМАЙ, УЛАРНИНГ 
ХОТИРАСИНИ 
АБАДИЙЛАШТИРИШ 
ИШЛАРИ ЖАДАЛ 
СУРЪАТДА КЕТМОҚДА. 
ЯҚИН КЕЛАЖАКДА УЛАР 
ХОТИРАСИГА БАРПО 
ЭТИЛАЖАК КОШОНАЛАР, 
МУЗЕЙЛАР, ҲАЙКАЛ ВА 
ПОРТРЕТЛАРНИ ЯРАТИШДА 
ЮҚОРИДА ТИЛГА ОЛИНГАН 
ИБРАТЛИ ТАЖРИБА 
ЭЪТИБОРГА ОЛИНАДИ, ДЕБ 
УМИД ҚИЛАМИЗ.

Миллий меъморий 
анъаналар

Ўзбекистонда кечаётган оламшумул 
ислоҳотлар ва ўзгаришлар тасвирий ва 
монументал санъат олдига янги-янги ва-
зифалар қўймоқда. 

Мамлакатимизнинг йирик шаҳарлари-
да янги массивлар барпо этишда архитек-
тура, уйсозлик ва шаҳарсозлик борасида 
жаҳонда эришилган катта ютуқлардан са-
марали фойдаланиш билан бирга, улар-
да миллий меъморий анъаналарнинг ҳам 
барқ уриб туриши муҳим масалалардан 
биридир. 

“Миллий меъморий анъаналар” деган-
да фақат мовий гумбазлар, осмонўпар 
устунлар, тантанавор фавворалар эмас, 
улуғ ўтмишдошларимиз номи билан атал-
ган маърифат кошоналари ва уларнинг 
ҳайкаллари ҳам кўз олдимизга келади. 

Зеро, янги массивларга келадиган 
минглаб зиёратчилар учун муҳими би-
ноларнинг ажабтовур қиёфага эга бўли-
шигина эмас, балки шу бинолар барпо 
этилган ва барпо этилажак шаҳарлардан 
таралиб турадиган миллий колорит, мил-
лий маданий бойлигимиз тимсоли бўлган 
буюк ўтмишдошларимизнинг барҳаёт ру-
ҳидир.

Шу масалада биз, ўзбеклар, етарли 
тажрибага эгамиз. Шундай тажрибалар-
дан бири ўзбек адабий тили ва ўзбек ада-
биётининг асосчиси Алишер Навоий ҳаз-
ратлари образи яратилган ҳайкал, кино, 
театр ва тасвирий санъат асарлари-ю, 
ХV асрдаги Ҳиротни эслатувчи “Алишер 
 Навоий” метро бекатидир.

Биз ушбу мақолада буюк Алишер 
 Навоий образининг кинофильм, театр ва 
тасвирий санъат асарларида яратилиши-
га доир баъзи маълумотларни ҳурматли 
муштарийлар эътиборига ҳавола қилмоқ-
чимиз.

Ҳазрат Навоий юбилейига 
тайёргарлик

Чўлпон “Туркистон” газетасининг 1924 
йил 23 сентябрь сонида босилган “500 
йил” мақоласида улуғ ўзбек шоири та-
валлудининг 500 йиллик байрамини катта 
тантана билан нишонлаш, шу муборак 
сана муносабати билан улуғ шоир асар-
ларини нашрга тайёрлаш, хотирасини 
абадийлаштириш сингари муҳим масала-
ларни кун тартибига қўйган эди. 

Ўзбек халқи 1937 йилда Пушкин ва-
фотининг 100 йиллигини рус шеърияти 
байрами сифатида кенг нишонлаганидан 
кейин Алишер Навоий ҳазратлари юбиле-
йига тайёргарлик ишлари кўрила бошлан-
ди. 1938 йилда Алишер Навоий қўмитаси 
тузилди. Олимлар ҳазрат  Навоий яшаган 
тарихий давр, шоир ҳаёти ва ижодини 
ўрганишга, унинг Москва ва Ленинград 
сингари шаҳарлардаги давлат фондла-
рида сақланаётган асарларини тавсиф 
ва тадқиқ қилишга ғайрат-шижоат билан 
киришдилар.

Юбилей тадбирларидаги муҳим ма-
салалардан бири Мир Алишер Навоий 
ҳақида бадиий фильм ва драма яратиш, 
Тошкент шаҳрида эса шоир ҳайкалини 
ўрнатиш эди. Алишер Навоий яшаган 
даврда фотография кашф этилмагани, 
шу даврда Европа мамлакатларида ри-
вожланган тасвирий санъатнинг Мова-
роуннаҳрда ҳам вужудга келишига имкон 
бўлмагани учун адабиёт ва санъатда улуғ 
ўзбек шоири ва давлат арбоби образини 

яратиш мушкул ишлардан бири эди. Шу-
нинг учун ҳам, биринчи навбатда, ХV аср-
да яратилган тарихий-мемуар асарлар, 
ажойиб нақшлар ва миниатюралар билан 
безалган қўлёзмаларни ўрганиш талаб 
этиларди. 

“Алишер Навоий” фильми сценарий 
муаллифларидан бири В.Шкловский-
нинг эътироф этишича, уларга “мате-
риалларнинг, жумладан, Ҳусайн Бойқа-
ро саройида яшаган мусаввир  Беҳзод 
 миниатюраларининг беададлиги катта 
ёрдам берган”.

Агар В.Шкловский фильм сценарийси-
ни ёзишда Беҳзод миниатюралари ёрдам 
берганини эътироф этган бўлса, фильм ре-
жиссёри Комил Ёрматов Беҳзод ҳақида ун-
дан-да баланд сўзларни айтган: “...фильм 
учун менга Алишер Навоийнинг ўз қўлида 
ёзган китоблари керак эди. Унинг қўлёз-
малари ҳам. Шарқшунослар менга нодир 
бир китобни топиб беришди. Бу китоб улуғ 
мўйқалам устаси Камолиддин Беҳзод қўли 
билан безатилган экан. Нафис миниатюра-
лари бор бу китобни кўриб, беҳад тўлқин-
ланиб кетганман! У менга шундай кинема-
тографик ечимларни топиб берганки, асти 
қўяверинг! Ҳа, “Алишер  Навоий” — менинг 
энг яхши фильмим”.

Кино усталари миниатюраларнинг роли 
ҳақида қандай ҳаяжон билан сўзлаган бўл-
масинлар, уларда ҳазрат Навоий қиёфаси-
нинг барча нозик қирралари акс эттирилган, 
дейиш қийин. Шунинг учун ҳам бу миниатю-
ралардан ташқари шоирнинг ўзининг асар-
ларини ҳам ўқиш айни муддао эди. 

Меҳр ва муҳаббатни, назокат ва на-
фосатни, адолат ва садоқатни жўшиб 
куйлаган, эзгу ниятли ва пок қалбли ин-
сонлар образини афсонавор маҳорат 
билан яратган мутафаккир асарларини 
ўқиб, унинг, айниқса, руҳий олами тўғри-
сида озми-кўпми тасаввур ҳосил қилиш 
мумкин эди. 

Шундай хулосага келган ёзувчи ва 
санъаткорлар Алишер Навоийнинг ми-
ниатюралардаги тасвиридан, асарлари-
да ўз ифодасини топган руҳий оламидан 
ташқари замондошлари орасидан ҳам 
юз-кўзларида назокат ва нафосат бел-
гилари бўлган кишиларни ахтара бошла-
дилар...

Ташқи ва ички кўринишида назокат ва 
нафосат нурлари порлаб турган киши-
ларни топиб, киностудияга олиб келиб, 
суратларини (кинопроба) олдилар. Шун-
дай кишилар орасида ё Алишер Навоий, 
ёки Ҳусайн Бойқаро образлари “прото-
типлари” топила бошлади...

Одатда ажойиб ҳаёт йўлини босиб 
ўтган ёки жанг майдонида қаҳрамонлик 
намунасини кўрсатган киши ҳаёти ҳақида 
бадиий асар ёзилса, у ўзига бағишланган 
асардаги бош қаҳрамон образи яратили-
шида прототип бўлиб хизмат қилади. 

Мусаввир ёки ҳайкалтарош яратила-
жак қаҳрамон образига ўхшаш кишини 
ахтаради ва бу киши портрет ёки ҳайкал-
нинг майдонга келишида натурачи ёки 
модель вазифасини бажаради. 

Агар драма ёки трагедия қаҳрамони 
Мирзо Улуғбек ёки Ҳамлет сингари та-
рихий шахс бўлса, режиссёр актёрлар 
орасидан шу қаҳрамоннинг ташқи ва 
ички оламини ҳаққоний акс эттира ола-
диган актёрни танлайди. Бунда актёр 
амплуаси муҳим аҳамиятга эга. Адабиёт 
ва санъат асарларида қаҳрамон обра-
зини яратиш усул ва воситалари қандай 
аталмасин, биз қуйида уларни шартли 
равишда “прототип” дейишга мажбур 
бўлдик.

Алишер Навоий образининг 
биринчи “прототип”и

Уйғун, Иззат Султон, В.Шкловский ва 
А.Спешев томонидан ёзилган киносцена-
рий республикамизнинг ўша йиллардаги 
раҳбари Усмон Юсупов томонидан маъ-
қуллангани ва Москва томонидан тасдиқ-
ланганидан кейингина фильмни суратга 
олишга рухсат берилган.

Дастлабки режага кўра, ҳазрат Навоий 
ролини Аброр Ҳидоятов, Ҳусайн Бойқаро 

ролини эса Етим Бобожонов ижро эти-
ши ва фильмга А.И.Усольцев режиссёр-
лик қилиши лозим эди. Фильмни суратга 
олувчи гуруҳ декорацияни поездга ортиб, 

Москвага етиб борганида пойтахт осмо-
ни дирижабллар билан тўла, Москва эса 
бугун ё эртага бошланадиган уруш хавфи 
остида яшаётган эди.

Фильм устидаги иш уруш тугагандан 
кейингина давом эттирилди. Фильм-
га Комил Ёрматов бош режиссёр этиб 

 тасдиқланди. Алишер Навоий ва Ҳусайн 
Бойқаро роллари эса “Тоҳир ва Зуҳра” 
фильмида бош ролларни ижро этган Раз-
зоқ Ҳамроев билан Асад Исматовга топ-
ширилади.

К.Ёрматов Аброр Ҳидоятовдек актёр 
рад этилиб, бош қаҳрамон ролига ҳеч 
кимга таниш бўлмаган Раззоқ Ҳамроев 
танлангани ҳақида сўзлаб, фақат шу сўз-
ларнигина айтган: “...Алишер Навоий ро-
лига ўзининг ўткир зеҳни, аристократик 
қиёфаси, теран заковати ва юксак саҳна 
маҳорати билан кўзга ташланиб турув-
чи ёш артист Раззоқ Ҳамроевни таклиф 
қилдим. Экранда буюк Алишернинг ғоят-
да иқтидорли ва ўта порлоқ образини 
яратишда Ҳамроевга унинг филолог эка-
ни, бинобарин, шоирнинг ҳаёти ва ижо-
дини махсус ўргангани ҳам катта ёрдам 
берди”.

К.Ёрматовнинг бу сўзларига асослан-
ган ҳолда айтиш мумкинки, Раззоқ Ҳам-
роев инсоний сажиясидаги ўткир зеҳн, те-
ран заковат, аристократик қиёфаси билан 
“прототип”лик вазифасини бажарди.

К.Ёрматов Р.Ҳамроевни гарчанд фи-
лолог деб таърифлаган бўлса-да, 1910 
йили туғилган артист уруш йилларида 
А.Островский номидаги Тошкент театр 
ва рассомлик институтини тугатган ва 
ижодий фаолиятини Наманган театрида 
актёр сифатида бошлаган эди. 

“Алишер Навоий” фильмида бош қаҳ-
рамон ролини ижро этиб, катта шуҳрат 
қозонганидан сўнг у Тошкентга келиб, 
Муқимий номидаги мусиқали драма 
театрида дастлаб артист, кейин эса ре-
жиссёр сифатида ишлаган ҳамда ўзбек 
мусиқали драма театри ва ўзбек кино 
санъати тараққиётига муносиб ҳисса 
қўшган.

Аммо ҳали Алишер Навоий ва у яша-
ган давр тўғрисида етарли тасаввурга эга 
бўлмаган, кино санъатининг ўзига хос 
жиҳатларидан мутлақ бехабар бўлган ёш 
артистда бошқа ноёб имтиёз бўлган. Бу 
артист қалбининг мусаффолиги, кўзла-
рининг кийик кўзларидек тийран, беғубор 
ва ҳушёрлиги, ташқи ва ички оламидаги 
интеллектдир. Унинг Алишер Навоийси 
томошабинларни шу жиҳатлари билан 
мафтун этди. Бундай муҳим фазилатлар-
га эга артист олдида фақат улуғ мута-
факкирнинг ҳаёти ва ижоди ҳақида ёрқин 
тасаввур ҳосил қилишгина қолган эди. 
Бу кемтикни у мутолаа йўли билан, сце-
нарий муаллифлари ва навоийшунослар 
билан мулоқотлари жараёнида тўлдириб 
борди.

Шубҳасиз, К.Ёрматов съёмкага тайёр-
гарлик жараёнида ва ҳазрат Навоий иш-
тирокидаги ҳар бир кадрни суратга олиш-
да ёш актёрнинг қандай ҳаракат қилиши 
ва қандай сўзлаши лозимлигини айтиб, 
уни актёрлик маҳорати сирлари билан 
таништирди.

Шу ижодий ҳамкорлик натижаси ўла-
роқ, ўзбек кино санъатининг шоҳ асар-
ларидан бири яратилди. Томошабинлар 
ҳам, навоийшунос ва киношунос олимлар 
ҳам фильмни кўтаринки руҳ билн қарши 
олдилар. Фильмнинг майдонга келишига 
муносиб ҳисса қўшган ижодкорлар қато-
рида Раззоқ Ҳамроев ҳам СССР Давлат 
мукофоти билан тақдирланди. 

“Мен, фильм режиссёри, — деган эди 
Комил Ёрматов мукофотни олар экан, — 
гениал актёрлар билан ишладим. Мен 
Алишер Навоий учун, Ҳусайн Бойқаро 
учун улардан чексиз миннатдорман!..”.

Раззоқ Ҳамроев фильмда буюк аждо-
димиз образини маҳорат билан мужас-
самлантириб, кутилмаган даражада кат-
та шуҳрат қозонди.

1948 йили Тошкент шаҳрининг Алишер 
Навоий проспектида шоир ҳайкалини 
яратиш ва ўрнатиш масаласи кун тарти-
бига қўйилганда ҳайкалтарош Н.Дитрих 
натура қидириб, “прототип” ахтариб, елиб 
югурмади. “Прототип” тайёр эди: Раззоқ 
Ҳамроев!

Алишер Навоий образининг 
иккинчи “прототип”и

Алишер Навоий юбилейини олий да-
ражада ўтказиш учун улуғ шоир яшаган 
тарихий-маданий даврни ўрганиш, шак-
шубҳасиз, лозим эди. Совет ҳукумати 
ҳазрат Навоий яшаган давр тўғрисида 
аниқ тасаввур ҳосил қилиш мақсадида 
темурийлар хилхонасини очиб, шу ерда 
археологик ва антропологик ишлар олиб 
боришни лозим, деб ҳисоблади. (Бунда 
совет давлатининг темурийлардан қолган 
қимматбаҳо буюмларни топиш ва давлат 
хазинасини бойитиш мақсади ҳам бўлган.)

СССРдаги давлат кутубхоналари ва 
хусусий фондлардаги Алишер Навоий 
даврига оид, шунингдек, шоирнинг ба-
диий ва илмий асарларини ўрганиш, бун-
дан ташқари, хилхонадан топилган ашё-

лар асосида у зот яшаган тарихий даврга 
бағишланган музей-кўргазма ташкил 
этиш режалаштирилганди. Кўргазма таш-
кил этилиши нафақат тарихчилар, балки 
адабиёт ва санъат намояндаларига ҳам 
катта материал бериши шубҳасиз эди.

Ўзбек санъати турлари орасида энг ға-
риби тасвирий санъат эди. 1920 йиллар 
охири — 1930 йиллар бошида Ўзбекистон 
ҳукумати таклифи билан юртимизга Бар-
наул шаҳридаги тасвирий санъат макта-
бидан В.Рождественский, А.Николаев, 
С.Мальт сингари ўнга яқин мусаввир 
кўчиб келган. Шулар орасида бўлажак 
 Ўзбекистон халқ рассоми Владимир Кай-
далов ҳам бўлган.

У 1940 йилдан 1947 йилгача бўлган 
ижодий ҳаётини асосан, Алишер Навоий 
портретини яратиш, унинг асарларини 
безаш ишига бағишлади. Шу йиллар-
да бошқа истеъдодли мусаввирлар ҳам 
ҳазрат Навоий образига мурожаат этга-
нига қарамай, унинг мўйқаламига ман-
суб портретларни мутахассислар юқори 
баҳолаб, ҳукумат комиссияси томонидан 
маъқулланди. 

Кайдалов Алишер Навоий мавзусига 
мурожаат этишдан аввал улуғ шоир ҳа-
қида дастлабки маълумотга эга бўлиш 
мақсадида 1938 йилда тузилган Алишер 
 Навоий қўмитаси раиси ўринбосари Ҳа-
мид Олимжон билан учрашган. У кейин 
ҳам шоир билан ўтган мулоқотлари пай-
тида унинг нафақат Алишер Навоий ҳаё-
ти ва ижодини яхши ўрганган шоир, балки 
юз чизиқлари билан ўзининг хаёлида ту-
ғила бошлаган буюк мутафаккир образи 
қирралари ўртасида муштараклик борли-
гини кашф этади.

Ўзбек халқи шаклланишида бошқа 
халқлар қатори мўғуллар таъсири ҳам 
сезиларли бўлган. Кайдалов Алишер 
 Навоий образини яратишда Ҳамид Олим-
жонга хос эзгулик, заковат ва қатъиятни 
ифодалаш билан бирга ундаги “монго-
лоид тип” белгиларини ҳам яширмаслик-
ка интилган. Хуллас, у ХХ асрда эмас, 
балки ХIV-ХV асрларда яшаган шоир ва 
давлат арбоби образини яратишга му-
ваффақ бўлган.

В.Кайдалов яратган Алишер Навоий 
образининг “прототип”и атоқли шоир ва 
жамоат арбоби Ҳамид Олимжондир.

Шу нарса ажойибки, мусаввир кейин 
ҳам ўзбек миллатига мансуб нуроний ки-
шиларни кўрганида унда ҳазрат Навоий-
нинг кексалик пайтидаги образини яратиш 
иштиёқи жўш ураверади. Айниқса, ўзининг 
билимдонлиги, ўзбек ва қўшни туркий халқ-
лар тарихи ва маданиятини яхши билган 
аллома Алихонтўра Соғуний билан учра-
шув мусаввир ҳаётида чуқур из қолдирди. 

Соғунийнинг ХХ асрнинг биринчи яр-
мидаги кўп фожиаларни бошидан кечир-
гани, шунга қарамай, ҳаётга катта илоҳий 
ҳақиқатлар нуқтаи назаридан қараши му-
саввирда алломага нисбатан катта ҳур-
мат ва эҳтиром туйғусини уйғотди. Унинг 
назарида, Алишер Навоий шундай пур-
ҳикмат инсон бўлган.

Хуллас, мусаввир Соғуний ҳазратла-
ридан рухсат олиб, Алишер Навоийнинг 

кексалик пайтидаги портретини яратади. 
В.Кайдалов бу портретда кекса Соғуний-
нинг юз-кўзларидаги заковат жилоларини 
меҳр билан тасвирлади. Аммо соқоли-
даги кексалик қировини усталик билан 
кўрсатган бўлса-да, нима учундир Ҳамид 
Олимжон “прототип”и бўлган портретда-
ги ҳазрат Навоийнинг қора қошларини 
айнан қолдирган. Балки мусаввир улуғ 
шоир кексайган бўлишига қарамай, ҳали 
ҳам унинг қалбида ёшлик тароналари 
янграб турибди, деган некбин фикрни 
олға сурмоқчи бўлгандир. 

Алихонтўра Соғуний улуғ шоир обра-
зининг “прототип”ларидан бири сифатида 
ҳам ўзбек халқи тарихида қолади.

Шоир образининг энг 
машҳур “прототип”лари

Уйғун ва Иззат Султоннинг “Алишер 
Навоий” драмаси ўзбек театр санъа-
ти шоҳ асарларидан бири сифатида 
 эътироф этилган. Бу асар 1945 йил 1 ап-
релда илк бор намойиш этилган. Спек-
таклда Алишер Навоий образини СССР 
халқ артисти Аброр Ҳидоятов яратган. 
Томошабинлар спектаклни қизғин кутиб 
олган. 

Лекин спектакль фақат томошабиннинг 
эмас, балки, энг аввало, юқори идоралар-
да тасдиқланган комиссиянинг фикрини 
билиш учун кўрсатилган эди. Спектаклдан 
сўнг бўлиб ўтган муҳокамада комиссия-
нинг қарийб барча аъзолари асарни ўзбек 
театр санъатининг энг катта ютуқларидан 
бири сифатида баҳолашига қарамай, фа-
қат бир одам спектаклда феодал ўтмиш-
нинг идеаллаштирилгани, Алишер Навоий 
ва Ҳусайн Бойқаро образларини талқин 
қилишда синфийлик ва партиявийлик 
принциплари бузилганини айтиб, спек-
такль намойишини тўхтатиш лозим, деган 
кўрсатмани беради. Бу одам органнинг 
одами экан. Унинг гапи ўтиб, спектакль 
театр репертуаридан олиб ташланади.

Театр драма муаллифлари билан асар 
устида бирга ишлаб, спектаклнинг янги 
версиясини орадан уч йил ўтгач, 1948 
йил 13 январда томошабинлар эътибори-
га ҳавола қилади. Бу спектаклда Алишер 
Навоий образини Аброр Ҳидоятов билан 
бирга Олим Хўжаев яратади. Юқорида 
қабул қилганимиз атама билан айтганда, 
Аброр Ҳидоятов билан Олим Хўжаев ҳаз-
рат Навоий образининг ўзига хос “прото-
тип”лари бўлади.

Гап шундаки, В.Кайдаловнинг “Али-
шер Навоий” портрети Алишер Навоий 
юбилейи қўмитаси (раиси А.Абдураҳмо-
нов, ўринбосари Ҳ.Олимжон) томонидан 
маъқуллангани учун улуғ шоир ҳаёти ва 
фаолиятига бағишланган китоблар, пла-
катлар, маркаларда фақат шу портрет-
дан фойдаланиш мумкин ва лозим эди. 
Спектакль режиссёри, рассоми ва грим-
ёри Алишер Навоий ролини ижро этувчи 
 Аброр Ҳидоятов ва Олим Хўжаевнинг 
ташқи портрети (грими)ни тайёрлашда 
шу талабга тўла риоя қилган. Бу икки 
буюк актёр ижросидаги Алишер Навоий 
образи ўзбек халқи учун энг азиз ва мўъ-
табар образлар бўлиб қолган.

* * *
Ўзбек халқининг тарихий ўтмиши ва 

шу ўтмишда яшаган буюк сиймолар яқин-
яқингача дин арбоби бўлгани учун мубо-
рак номларини ҳатто тилга олиш хатарли 
ҳисобланган.

Сўнгги йилларда эса улуғларимиз 
Янги Ўзбекистонда ардоқланибгина қол-
май, уларнинг хотирасини абадийлашти-
риш ишлари жадал суръатда кетмоқда. 
Яқин келажакда улар хотирасига барпо 
этилажак кошоналар, музейлар, ҳайкал 
ва портретларни яратишда юқорида тил-
га олинган ибратли тажриба эътиборга 
олинади, деб умид қиламиз.

Наим КАРИМОВ,
академик

